
ክል አርቦዕ እብ ትግራይት ለትፈግር ሳምንታይት ጀሪደት

ኤረትርየ፡ እት 42ይ ወዕለ እድንያይት መነዘመት ኽጡጥ መደኒ ሻረከት
ኤረትርየ፡ ምን ዮም 23 

ሰብተምበር አስክ 3 ኦክቶበር 
እት ሞንትሪያል- ከነደ እተ 
ትሰርገለ 42ይ ወዕለ እድንያይት 
መነዘመት ክጡጥ መደኒ ሻረከት። 
እትሊ እት ክል 3 ሰነት 

ለልትሰርገል ወዕለ፡ እት ዉዛረት 
መዋሰላት ወእትሳላት ሙዲር ዓም 
በዐል መዝ ክጡጥ መደኒ አሰይድ 
ጳውሎስ ከሕሳይ ለመርሐዩ ልኡክ 
ኤረትርየ፡ እት ደማን መስኩበት 
ወመንገፎ ክጡጥ መደኒ ለረከዘት 
ከሊመት አስመዐ።
አሰይድ ጳውሎስ፡ ደማን 

መስኩበት ወመንገፎ ክጡጥ 
ክም ኢልትፈንተው እት ሸርሕ፡ 
ኤረትርየ እትለ ጋሪት እለ 
መትሐሳር ክም ከድም እት ሸርሕ፡ 
እብ ሕጌ ቃኑን ወእትፋቅያት 
እድንያይት መነዘመት ክጡጥ 
መደኒ፡ ስያደት አንፋር ድወል 
ልትከየድ ሰበት ሀለ፡ ለመነዘመት 

እግል ሕሽመተ ለከይድ ቅደይ 
ምኑ እግል ትጀመል ትላከ።
መሻክል ተቅዪር ጀው እግል 

ልትከረዕ እብ ዓመት፡ 2 
ምእታይት ለሀለ ምን ጣእራት 
ለፈግር ጋዛት ህዬ አስክ 2050 
እት በሕ እግል ልትከሬ ህዬ 
እብ ፍንቱይ ለልብል ስታት እት 
ፍዕል እግል ልተርጀም ለህሌት 
መቅደረት ጨባብ ክምተ፡ እምበል 
እሊመ እብ ስናዐት ለትጠወረየ 
ድወል እግለን ዝያድ ለለአረብሕ፡ 
እብ መጆቡ እት ተጠውር እግለ 
ልትረከበ ድወል ለወጅበን ገርዘ 
መዋሰላት ጀው ለመንዕ ሰበት 
ቱ፡ እት ሕጌ ናይለ ዐለም ጀርስ 
ለሀለ 98 ምእታይት ክስሔ እግል 
ልረክዝ ትፋነ።
ተጠዉር አርዛቅ በሸር እበ ከስስ 

አሰይድ ጳውሎስ፡ ኤረትርየ እት 
ተዕሊም ወተእሂል ክጡጥ መደኒ 
ፍገሪት ለቡ በራምጅ ተእሂል 

ትሰርግል ክምሰል ሀሌት ሸርሐ።
መጥ-መጦር እሊ ወዕለ፡ 

ልኡክ ኤረትርየ፡ ዕልም ምህናት 

ወቴክኒክ እግል ልትዐዴ ወናይ 
ሕበር መሳልሕ ሸራከት እግል 
ልትወቀል ለአመመ ህድግ፡ ምስል 

ወካይል ሰብ-መዝ ሩስየ፡ ቻይነ፡ 
ሱዳን፡ ግብለት ኮርየ፡ ስባንየ 
ወሲንጋፖር ወደ።

ክሽቦ አንሳይት እግል ልስረት ጅህድ ሕበር ለአትሐዜዐዋዲ ዴረት እብ ዓመት ክሽቦ 
ወለት አንሳይት ወህዳይ ስነት 
አዳም ለኢበጽሐት ህዬ አግደ እግል 
ልስረት ወስጁል ለህለ መትቀዳም፣ 
እግል ልትሐፈዝ ጅህድ ሕበር 
እግል ልትወቀል፡ ዮም 2 ኦክቶበር 
ዲብ አስመረ ዲበ ተሀየበ ናይ ሕበር 
ሸሬሕ-ሰሐፊ ሊከ ትቀደመት።
ርኢሰት መሕበር ወጠን አንሳት 

አሰይደ ተኽአ ተስፋሚካኤል 
ምስል ወካይል መአሰሳት መነዘመት 
ምጅልስ ቅራን ዲብ ኤረትርየ 
ወአንፋር “እድንያይት ልጅነት 
ሕበር አስረቶት ክሽቦ” ዲብለ 
ቀደመዉ ሸሬሕ ዝያረት አንፋርለ 
ልጅነት ዲብ ኤርትርየ፡ ለዲብ 

አስረቶት ክሽቦ አንሳይት ስጁል ለህለ 
መትቀዳም ወዐውቴ እግል አርአዮት፡ 
ክምሰልሁመ እግል ብዕዳት ድወል 
ተጃርብ እግል ልግባእ ምህም ክምቱ 
እንዴ ሐበረው፡ ለሀደፍ ዲብ ወቅቱ 
እግል ልትዐወት፡ ዶር ሕኩመት 
ወሸዐብ ኤርትርየ ወመሽተርከት 
ጀሃት ደማነት ክምቦም ሸርሐው።
ህቶም እንዴ አትለው፡ ዲብ 

ኤረትርየ ምን መደት ንዳል እግል 
ሕርየት እንዴ አምበተ ድድ ኤዝየት 
ለመድ እብ ዓመት፡ ዲብ ወቀሎት 
ፈዛዐት ለረከዘ ትሉሉይ ጅህድ ገብእ 
ሐቆለ ጸንሐ፡ ሕኩመት ኤረትርየ እሊ 

ቃኑኒ እግል ልግባእ፡ እት ሰነት 2007 
ክሽቦ እግል ልስረት ለከስስ አዋጅ 
ዕልብ 158 ክም ፈግረ፡ እብ አሳስ 
እሊ - ለትከስሰን ጀሃት ሕኩመት 
ወመሓብር ወጠን፡ ክምሰልሁመ 
ሜርሐት ደያናት ወመሽተርከት 
ሽቅል ወራት-ትሩድ ክም አግደው 
ወአስክ ሰነት 2030 እግል ልብዴ 
ክም ልትቀደር ለወዴሕ አሻይር 
ልትርኤ ክም ህላመ ሸርሐው።
ክሽቦ ወለት አንሳይት እግል ልስረት 

- መዓወነት ሕበር፡ አትፋዝዖት 
አርዛቅ፡ ዲብ ሕፍዝ ለተንከበት 
ሐብሬ፡ ሰዳይት ቴክኒክ፡ አተረዶት 

ሳዋ፡ እብ መናሰበት እድንያይት አምዕል ሙደርሲን ለትነዘመ ወራታት ተ’መ
መሕበር ሙደርሲን ኤረትርየ 

ፈርዕ ሳዋ፡ እብ መናሰበት 5 
ኦክቶበር- እድንያይት አምዕል 
ሙደርሲን፡ ሰርግሉ ለዐለ ጅግረ 
ተዕሊም ወርያደት ተ’መ።

ለጅግረ ለትፈናተ ጅንስ 
ርያደት፡ ጅግረ አምር ዓም፡ አምር 
ክቱብ ወአሽዓር ክምሰል ሸምል 
ተአመረ።

ስክርቴርለ ፈርዕ መምህር 
ወልዴሩፋኤል ዐንደሚካኤል እተ 
ቀደመዩ ተቅሪር፡ ለበርናምጅ 
እምበለ ለአትፋግዕ፡ እት ታየኖት 
መቅደረት ከርስ ሙደርሲን 
ልግበእ ወእት ወሰዖት አምር 
ሕድ ሴድያይ ክምቱ እት ወዴሕ፡ 
እት ምስተቅበል ዝያድ እግል 

ልትከደም እሉ ክምቡ ሸርሐ።

እምበል እሊ፡ እት 8ይ ወዕለ 
መሕበር እት ስታት ደስቱር ለገአ 
አትሓያስ ተውዴሕ ተሀየበ።

ሙዲር መድረሰት ዋርሳይ 
ይከአሎ መምህር ርእሶም 
ገብረሂወት እተ እግለ አስመዐ 
ከሊመት፡ እተ መድረሰት ሐድ 
900 ሙደርስ ክምሰል ሀለው 
እት ሸርሕ፡ ክል ሙደርስ ምህናት 
ወሰደይት በራምጅ መሕበር 
እግል ለአክድ ዶር እግል ለአግዴ 
ትፋነ።

እት ደንጎበ፡ እተ ገአ ጅግረ 
እብ ብሕተ ወፍረቅ ለተዐወተው 
ጀዋእዝ ተሀየበ።

መጅተማዕ ወወራታት አትፋዝዖት 
ለረከዘ ወቀይ ምህም ክምቱ ወእብ 
ትሉሉይ እግል ልትከደም ዲቡ እንዴ 
አትፋቀደው፡ ለትትሐዜ ፍገሪት እግል 
ትትአከድ ዲብ መጅተማዕ እንዴ 
ትከሬከ እግል ልትከደም ትፋነው። 
እምበል እሊ፡ ወካይል ውዛረት ዐመል 

ወራዐዮት እጅትማዕየት፡ ውዛረት 
ዓፍየት፡ መሕበር ወጠን አዋልድ 
አንሳት፡ መአሰሳት መነዘመት ምጅልስ 
ቅራን ዲብ ኤረትርየ ወአንፋር 
እድንያይት ልጅነት ሕበር አስረቶት 
ክሽቦ፡ እት ዮም 30 ሰብተምበር ወ 1 
ኦክቶበር አስክ ከረን ወሐጋት እንዴ 

ጌሰው ክሽቦ አንሳይት እግል ልስረት 
እብ ደረጀት አቅሊም ዐንሰበ ገብእ 
ለህለ ጅህድ ወመትቀዳሙ ለከስስ 
ተውዴሕ ተሀየበዮም።
ቤጽሐት፡ ምስል ለትፈናተው ሰብ-

መዝ እዳረት አቅሊም፡ ሜርሐት 
ደያናት ወመጅተማዕ ዲብለ ወደዉ 
ህድግ፡ ኤዝየት ለመድ እብ ዓመት 
ክሽቦ አንሳይት ህዬ እብ ፍንቱይ 
እግል ለአኽትም ገለድ ትሩድ እግል 
ለሀሌ ምህም ክምቱ እንዴ ሐበረው፡ 
ተቅዪር ጠቢዐት እግል ልምጻእ 
አሳስለ ወራት ክምቱ አፍሀመው።
ኤረትርየ፡ እት ሰነት 2025 ነፈር 

“እድንያይት ልጅነት ሕበር አስረቶት 
ክሽቦ” ገብአት።

ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት ወአርተዖት
* ዘህረ ዐሊ

* ፋጥነ ኣድም 

ተለፎን፡ 121797/201820 (258)
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡163471-07588045

አትአመሮት፡ 
ተለፎን፡ 125013፡ ዕ.ሰ.ቡ፡ 1284

ምግብ፡ መደርሲን ፈዳብያም ጀዋእዝ ነስኦ
ፈሬዕ ተዐሊም አቅሊም ምግብ 

ምስል ፈሬዕ መሕበር መደርሲን 
እንዴ ትመቅረሐ፡ 15 አንሳት 
ለብእቶም 36 መደርሲን ፈዳብያም 
እግሎም ጀዋእዝ ሀበ።
ለ4 ኦክቶበር ዲብ ቃዐት ኤክስፖ 

ለገብአት ዓደት፡ እብ መናሰበት 
5 ኦክቶበር እድንያይት አምዕል 
መደርሲን ለትነዘመት ተ።
ጀዋእዝ ለትሀይበው መደርሲን 

ሰማን ሰነት ወምነን ወለዐል ተጃርብ 
ሽቅል ለቦም ሕሩያም እት ገብኦ፡ 
ዲብ ረውዳት፡ መአንብታይት፡ 
ምግባይት ወናይ ካልኣይት ደረጀት 
መዳርስ ዲብ ሽቅል እዳረት ለሸቁ 
ቶም።
መስኡል ፈሬዕ መሕበር ምደርሲን 

አቅሊም ምግብ መምህር ዳንኤል 
መንግስትኣብ እተ ሀበዩ ቃል፡ 
አትናያት መደርሲን ፋዳብያም፡ 
ምነ እተ ስብ ጀዋእዝ ለከልቀ ንየት 

ሰኔት ወኬን፡ ዲብ ስን ወራታት 
ደሪስ ወአድረሶት ለገብእ ካድም 
ተረት ዐባይ ክምቡ ወደሐ።
መስኡል ፈሬዕ ተዐሊም አቅሊም 

ምግብ መምህር በላይ ሀበቴጋብር 
እብ ጀሀቱ፡ እድንያይት አምዕል 
መደርሲን እግል ፊቃዶ ሌጠ 
እንዴ ኢትገብእ፡ ናይ ምህነት 
መስኡልየት ለትአትሐሶሴ ወገለድነ 
ለነሐድስ ዲበ አምዕል ክምተ እት 
ለሐብር፡ ጀዋእዝ እግ’ለ ተሀይበው 
አስናይኩም ቤለ።
ዲብ ደንጎበ ለሙድርሲን 

መዳልያት ወሸሃዳት ምን ናይ 
ሕሽመት ጋሻ ትከበተው።
ዮም ዓመት፡ “አደቃብ መደርሲን፡ 

ከህላት እንዴ ወቀለ ዐቦት ዳይመት 
ለአክድ!” እበ ትብል ስቅራት 
እብ ደረጀት እዲነ እግል 32ይት 
ሰነተ ወእብ ደረጀት ወጠ’ነ ህዬ 
እግል 29ይት ኢነተ ለትዐየደት 

እድንያይት አምዕል ሙደርሲን፡ 
እብ ዱቅሪ ወወለት ገበይ ዲብ ደሪስ 
ወአድረሶት ለትፈረረው አንፋር 

ወመአሰሳት፡ ለሐልፈ ተየልል እንዴ 
ጌመመው፡ እግል መስተቅበል ዲብለ 
ሔሰት ደረጀት እግል ልትበጸሕ፡ 

መስኡልየት ለትአረፌዕ ዕለት 
ክምሰል ተ፡ መሐበር መደርሲን 
ዲብለ አፍገርዩ ሸሬሕ ወድሐ።

ዲብ ምዴርየት ፈሮ፡ ወራታት ሐርስ እብ ትራክተራት ልትሀየብ ሀለ
መአሰሰት ብቅል ወተዋብ ንዋይ፡ 

ዲብ ምዴርየት ፈሮ - እዳራት ደዋይሕ 
አፍተ፡ ዙላ፡ ሮብሮብያ ወአይሮማሌ 
ተረክተራት እንዴ አትፈረረት ዝያድ 
2000 ሄክታር ግራህ ሐረስቶት እብ 
ዐውል-ረኪስ ተሐርስ እሎም ህሌት።
አስክ ደንጎበ ወሬሕ ኦክቶበር 

ለጸኔሕ ከደማት ሐርስ፡ እግል ሐቴ-
ሳዐት እብ ሕሳብ 150 ናቕፈ እት 
ገብእ፡ እተይ ሐርስ እግል ልትወቀል 
ዶር ሰኒ ክምቡ፡ ሙዲር ምዴርየት 
ፈሮ አሰይድ ዑስማን ዐረፈ ሸርሐ።
መዳሊት ሐረስቶት እበ ከስስ 

አሰይድ ዑስማን፡ ሐረስቶት እብ 
ዓመት ሐረስቶት ዙለ ወአፍተ ህዬ 
እብ ፍንቲት፡ ምን ወሬሕ ጁላይ 

እንዴ አምበተው ዲብ ሽቅል ጀሪፍ 
ክስኣም ክም ጸንሐው እንዴ ሐበረ፡ 
ለሔሰት ፍገሪት እግል ትትረከብ አስክ 
ኣውለት ለሳግሞ ሐረስቶት ግርሆም 
አጊድ እግል ልሳዉ ወልጃርፎ ትፋነ።
መስኡል መክተብ ሐርስ አሰይድ 

ተስፋይ ተወልዴ እብ ጀሀቱ፡ ዝላም 
ዮም ዓመት እንዴ ደንገረት ምንመ 
አንበተት፡ ምን ኣውለት እበ አተዮም 
ወሓይዝ አስክ ሰማን ውሒዝ እቡ 
ለሰተ ግራህ ወራታት ጃረፎት 
ወዝርአት ገብእ ክም ህለ እንዴ ሐበረ፡ 
ዮም ዓመት ለበዝሐ ማሼለ እግል 
ልትዘረእ ስታት ክም ሀለ አብርሀ።
ደዓም እብ ውዛረት ሐርስ ዲብ 

ሑዳም ሐረቶት ፈዳብያም ለትጀረበ 

አንፋር ከደማት ስጅን ወተእዲብ፡ ዲብ ቤት-ገርጊስ ኬወ ገማል ወደው

አንፋር ከደማት ስጅን ወተእዲብ 
ሰምበል፡ ሐዝሐዝ፡ ጸጸራት ወምግባይ 
መክተብ፡ ዮም ዓመት ዲብ ሒን 
ከረም ዲብ ዐዲ-ንፋስ ወማይ-
ድምነት ለወደዉ ወራታት ሸቲል፡ 
እት ዮም 2 ኦክቶበር ዲብ ቤት-
ገርጊስ እብለ ወደዉ ሐፊር ሕፈር 
ወሺቀር ቲማሞ ወደው እሉ። 
ዲብ ከደማት ስጅን ወተእዲብ 

ኤርትርየ መመቅርሓይ ልጅነት 
ገማል ሰርጌንቴ ብርሃኔ ወልደጼን 
እግል ኤሪነ እተ ሀበየ ሐብሬ፡ ምን 

ጁላይ 2021 እንዴ አንበተው፡ 
ምስል ውዛረት ሐርስ ወበዐል-
ሰልጠት ዕጨይ ወሔዋናት ከደን 
እንዴ ተዓወነው፡ አዳላይ ሰማይት 
ሸቲል ዕጨይ ወካረሮት ለከምክም  
ወራታት ርሒብ ወዱ ክም ጸንሐው 
ሸርሐ።
ፍገሪትለ ሽቅል እበ ከስስ ህዬ፡ 

እት ቀበት ሐምስ ሰነት ለሸትለዉ 
95 ምእታይት ቀላሚጦስ ለብእቱ 
ዕጨይ፡ አስክ ስስ ምትር ባጼሕ ክም 
ህለ እብ ተውሳክ አብርሀ።

መሻርከት ዲበ ሀበዉ ረአይ፡ ሸቲል 
ክፋል ምን ወጠንያይ በራምጅ ዐማር 
ሰበት ቱ፡ ለትሀየበዮም ወቀይ እት 
ሀደፉ እግል ልብጸሕ ለልትቀደሮም 
ጅህድ ወዱ ክም ህለው ወክም 
ለአተላልዉ ሐበረው።
ዲብ በዐል-ሰልጠት ዕጨይ 

ወሔዋናት ከደን ቄድራይ ወራት 
ሸቲል አሰይድ ሚኪኤለ አብርሃም 

እብ ተረቱ፡ አንፋር ከደማት ስጅን 
ወተእዲብ እበ ወደዉ ወራታት 
ዲብ ድባዕ ቅዩር ለህለ ድዋር፡ 
ቀደም ሐምስ-ሰነት ግልሑይ ክም 
ዐለ እንዴ ሐበረ፡ እሊ ተኣምርተ 
ፍገሪትለ ሽቅሎም ክምቱ አፍሀመ።
ቃእድ ከደማት ስጅን ወተእዲብ 

ኤርትርየ ብርጋዴር ጀነራል 
ግርማይ መሓሪ ዲበ አካን ኬወ 

እንዴ ሐድረ፡ ለዕጨይ ክም ገንሐ፡ 
በራምጅ-ዐቢ ለአግደው አንፋር 
አትናየተ።
አንፋር ክደማት ስጅን ወተእዲብ 

ኤረትርየ እት ቀበት ሐምስ ሰነት 
እት ክል ሒን-ከረም ሐምስ አልፍ 
ዕጨት ዲብ ሸትሎ፡ ዝያድ ሰማን 
ሄክታር እግሙላም ክም ህለው፡ 
ወሳይቆም ወዴሕ።

በርናምጅ ንኢሽ ወመክስባይት 
ገርሀት ፍገሪት-ሰኔት ክም ትረከበ 
ምኑ እንዴ ሐበረ ህዬ፡ ዮም ዓመት 
እግል ልርሐብ እት አቅሊም፡ እዳረት 
ምዴርየት፡ ዳሕየት ወድጌ ልጃን 
እንዴ ቄመየ ዲብ መዳሊት ክም ህለየ 
አፍሀመ።
ሐረስቶት እብ ተረቶም፡ ዲብ ሽቅየት 

መሽከፍ ወሓይዝ ወጅሪፍ፡ መአሰሰት 
ብናእ በሐር-ቀየሕ ወእዳረት 
ምዴርየት ለወደወ እግሎ ምሰዳይት 
እት ለሐምዶ፡ መአሰሰት አዝርአት 
ወተዋብ ንዋይ  ካፊ ትራክተራት 
ዲብ ወቅቱ ምን ከስአት እሎም፡ ዲብ 
ዐውቴለ ወቀይ ዶር ምህም ክም ዐለ 
እግለ ሐበረው።

መንደፈረ፡ ዲብ ወጠንያይ እምተሓን 8ይ-ፈስል ለትረከበት ፍገሪት ትትጌመም
መክተብ ተዕሊም ምዴርየት 

መንደፈረ፡ ዲብ እምተሓን 8ይ 
ፈስል ለትረከበት ፍገሪት ለትጌምም 
ህድግ፡ እት ዮም 3 ኦክቶበር ወደ።
መስኡለትለ መክተብ መምህር 

ብላሌ አርአያ እተ ቀደመቱ ተቅሪር፡ 
ዲብ ሰነት ድራሰት 2024/2025 
ዲብ ወጠንያይ እምተሓን 
8ይ-ፈስል ምነ አምተሐነው 72 
ምእታይት ክም ሐልፈው እንዴ 
ሐበረት፡ ለፍገሪት ምነ ቀደሜሀ 
ለዐለት ሰነት እብ 10 እምትይት 
ክም ዜደት አብርሀት።

ለትረከበ ሰርገል፡ መቅደረት ደረሰ 
እግል ትትወቀል እብ ደረጀት 
መዳርስ ገብእ ለህለ ጸገም ለትዴሕ 
ክምተ ለሐበረት መምህር ብላሌ፡ 
ፍገሪት ድህርት ለአአምጽአየ 
መዳርስ ሕውናሀን እንዴ ፈረገየ 
ሐል እግል ሊደየ እሉ እግል 
ልክደመ አተንበሀት።
መስኡል እዳረት ወማልየት ፈሬዕ 

ተዕሊም አቅሊም ግብለት መምህር 
ጉበን ሐድሽ እብ ጀሀቱ፡ አስባብ 
ሕምቅነ እንዴ ትሌለ ሰይሖቱ 
አግደ ወራት መዳርስ ክምቱ እንዴ 

ሐበረ፡ ሙደረእ ሰኒ እግል ልሽቀው 
ትፋነ።
መሻርከት እብ ጀሀቶም፡ 

ለሐምቀው ደረሰ እንዴ ተአመረው 
እግል ልትሰደው ለትበገሰ በራምጅ 
እንዴ ትጌመመ ዝያድ እግል 
ልትከደም ዲቡ መምሬሕ ሽቅል 
እግል ልትሀየብ፡ እብ ጀሀት ዋልዴን 
ወሬፍዐት ሀመሌ እግል ኢትሀሌ፡ 
እግል አትናያት ደረሰ ፈዳብያም 
ለልትነሰእ መባደራት ህዬ እግል 
ለአተላኤ ለልብል ወብዕድ ረአዮም 
ሀበው።

ዐብደለ መ/ዐሊ (መዐልም)

ዕጹም ዐውቴ ድራሩዕጹም ዐውቴ ድራሩ

 ላመ ምለዐል ክሉ ለምንለ 
ጥዑም ስካቡ ለልሀሩሱ፡ መዐጸም 
ቱ ሌጣ ገብእ!? ኢኮን። ምስል 
መዐጸም ሐሲስ እብ መስኡልየት፡ 
ወፈተ ሀውየት፡ ወአምር 
እጅትማዒየት፡ ወሐሸሞት 
ለዕሱም ነባሪ ገቢሉ ለእት ወቀይ 
ለአተንክብ፡ ወበኒ ጅንሲየት 
ተን ለክምሰል ኢልትመሀል 
ወኢልትሀኬ ወድያሁ ለዐለየ።  
እት ግንራሪብ በሐር ለብሩር 
ድጌ ቱ ለትወለደ ወዐበ። እግል 
ጽልመት ላሊ ወልገት በሐር 
እንዴ ሳጠረ ወእት ለሐምሰ ቱ 
ለአውከነ ለዐለ። (ሉል ለለሐዜ፡ 
ሐመሶት እት ቁሪነ አብሑር 
ልትመሀር) ክምሰለ ልትብሀል፡ 
ሞዳዩ ተሐት ልገት በሐሩ ተምስ 
ወለዐል እት ሮሪቡ ለአወልውል።  
እግል ክሉ ህዬ ክምሰል ረሐት 
እዴሁ ለሐስሱ ወእብ ትፍኪር 
ምን መትሐምራግ ሕማጥ 
ሼብያይት ራቅቡ። 

ላመ ሸርቀተ ፈጅር እትሊ 
ኮን እት ተአብህዝ ሰልፍ ብክር 
ብርሀተ እትለ አቡዬ ክምሰል 
ገርሀቱ ወዔማት መነበረቱ፡ 
ወሀለዮት ሕሽመቱ ወቅብለት 
ገቢሉ፡ ወምቅራጭ እትቡ፡ 
ላልርእየ በሐር ተ ለትአብህዝ።

ኣቤ! ቅሎዕ ፈጅር ሕርየትመ 
እብለ አቡዬ ለፍትየ በሐርቱ 
ለበሸረ። አቡዬ እስቦሕ ሐቆ 
እግል ባብ ረቢ ትፈረረ፡ ማሲ 
ምድር ክምሰለ ሞጅለ በሐር 
ለአስክለ ሻጢሀ በሐር ገጹ በልስ፡ 
ህቱመ  እበ እግለ ረክበ አስክለ 
ምኑ ትፈረረ ዳሩ ገጽ ለበልስ። 
እት ገበዩ ህዬ፡ ብዞሕ ለለአትፈክሩ 
ጋራት እት ልርኤ ወሰምዕ ቱ 
ተመሽ ለወዴ፡፡ ለፈጅር ጽብሕ 
ምድር “ላሊ በኪተት መዬከነ፡ 
መዓል ፋይሕ አውዕለነ፡ ሞላዬ፡፡ 
ምን አከጀህ ውሒዝ ዐውለመት 
ወአከይ ለመድ ተክኖሎጂ 
ሰልመነ” እንዴ ቤለ ፍሩር ምነ 
ለዐለ ቤቱ አስከ ተን ሄራር ክልኤ 
እግሩ ለመርሓሁ። ሄራሩ ላኪን 
ሄራር ብላሽ ኢኮን ለበዐሉ ምስል 
ኢውሒዙ ልትገሌ፡ እት ገበዩ 
እግለ ተአደርስ ወትምህር ተ 
ለቤለየ፡ ልብ ለከሬ። 

እትለ ሻጢለ በሐር ዐጃይብ 
ወምስትንክር እግሉ ትርኤ። 
አቡዬ ላኪን ለክምሰል ዐጃይብ 
ወምስትንክር ለልርእዩ ለእት 
ፋቀዲቶ ሐንገሉ ክዙን ለዐለ 
ዝክሪያት ንዳል ማሌ እግል 
ሕርየት እት ገብእ፡ ዮምመ 

እት ዐማር በር ወበሐር 
እግል ልትደገም ቱ ለልተምኔ 
ወልኤትን።   
ዋቂ ረኤከ ምንዲ ገብእ፡ “ያሬት! 

ወልዬ ትገብእ ወድ ሞዳዬ” እት 
ልብል ምን ወድ ርሕሙ እብ 
ሞዳዩ እግል ትቅረቡ ልተምኔከ። 
ሐመቅከ እቱ ምንዲ ገብእመ 
ኢነቅመከ ደአም እብ ደሚሩ 
ለአትዐግበከ። ዶል ለአዚም 
ምህመቱ ምን ሂገ ፈድበ። 
እት ክል ፈጅር ላኪን ምን 

ረአየት ክልኤ ዕን አቡዬ 
ለልትትሐብዕ መዐነት የዐለት፡፡ 
እግል  መስተቅበል  ታርፌሁ 
ሰበት ለአትቃምተ ወለሐሰ።

 አቡዬ ሰኒ ለለአፈርሁ ጋር ዐለ 
ወህለ። አክለ አስክለ ግንራርብለ 
በሐር አቅመተ ልቡ እብ መካሪት 
ጠቢዐት፡  ቀሎዕ ወፈያግ እት 
ወዴ እግሉ፡ እተ አደሚያይ 
ቦሸት ልብ ክረ ምንዲ ገብእ፡ 
ደሚሩ ልትሐምረግ፡ ወፍክሩ 
ልትሻቀል፡ ከለአስጎግን። ሽእ 
ዐጂብ ቱ! እተ እት በር እት 
እንቶም እት በሐር ትክኖሎጂ 
ወዐውለመት እብ አፍካሮም እት 
ኢነባሪ ወኢሰዋልፍ ገቢሎም እት 
አብሑር ሰሉፍ ወውሕስ ለሐምሶ 
ለዐለው ሽባን ቱ ለትገብእ 
ፈርሀቱ። ለዐበ ኤታን አቡዬ 
ሀውየት ቱ። አሳስ ሀውየትነ 
ወመሌለዪ ጅንስየትነ ህዬ ዓዳትነ 
ወለነባሪነ ለዕጉል ወለራቴዕ 
ሰዋልፍነ ሰበት ቱ፡ ፍክሩ እቡ 
ለሐስብ ወዕንቱ እግሉ ተአቀምት 
ወተዐቅብ። 

ናይ ሰልፍ ውላበቱ እቼ ትገብእ፡
፡ ክልኤ እዝንዬ እብ አዝመት 
እት ለህንጠዋጥለ ለአቀሚተን፡፡ 
ጭገር ረአሼ እት ጨነቅል እንዴ 
ትካፈለ ልርእዩ፡፡ ዛይድ ወሓልፍ 
ሻምዬ እት አወልፍ መክሩህ 
ሰኒ ለአግህዩ። መሻገት፡ ህኮት፡ 
መሓብር ቤለ ቤለው ህተን ተን 
ዔማት ሐገሌብ ወሐሰት፡ ከእበ 
ኢረዲየን፡፡ እሊ ስድ እሊ እብ 
ሐሩቀት ወቀሀር ለባርህ ለዐለ 
ገጹ፡ ደብነ ቀደብ ባልስ እት 
እንቱ፡ ሐቆ ምን ክብዱ አተንፈሰ፡ 
“መክሩህ እንሱስከ ተአዘብዩ፡ 
ሐዋን ውላድከ ህዬ?” እት 
ልብል እብ መትገራጋም ፈዳብ 
ሰኣል እግል ዓቅል ልባብ ለገብእ፡ 
ወእግል ቃዊ ሰኣል ደሚር ለቆቅስ 
እግሉ ወስ ለአብል እትከ። 

አዜመ እግለ እቼ አቅመተየ 
ክልኤ ዕንቱ ሸንክትለ አደሚያይ 
ቦሸት ውላበት ልብ ካሪ ልትወለብ 

እበን። እለን ኢኮን አዋልድ 
ዐጄ አግጸተን ወቀለጭም 
እደየን ወእገረን ውላድ ክልኦት 
ሞላድ ወክልኦት ሞዳይ እት 
መስለ፡  አስክለ ሻጢለ በሐር  
እት ልትባደረ ረአየን። ሕንብረ 
እብ አዝመት እንዴ ትወደዐት 
እቅማተተ ዕን ዋልዳይ ኢትረዲየ 
እግሉ። መጋብ አንሳይት እብ 
ዕርቅነ እት ሽባብ እንዴ ፈግረ፡ 
“እዬ ዕፈው” ልብል ለሀለ እት 
መስል፡ ጥርዓኑ ክብቴ ለሰአነ 
መዝሉም ሴምዓይ ሓግል እት 
መስል ለአቀምተን። እትሊ ስድ 
እሊ ሀሩር ክብዱ እብ ክእኒ 
ክምሰለ ሞጅለ በሐር ለክል 
ግማመት እት ነጌብ ደርክ፡ ወሉል 
ወጀውህር እት ቁሪናሁ ለለአክብ፡ 
ህቱመ ምነ ላጽሕ ደሚሩ ለእት 
ቁሪናሁ ምን ሉል ወጀውህር 

ለቀሌ አፍካር ወነባሪ ሕሹም 
ገቢሉ ለቅዙር፡ እት ሸማል ወድ 
ለዐል እት ነጌብ ገስዑ ምኑ። 

“ ምንኮር! እሊ አዜ ምንክር 
ኢኮን ገብእ!? እዘን ወድ ትብዐት 
እብ ስርጎ አዝመት ለሀንጠዋጥል፡
፡ ህተ እግል እግሉ ትሀንን ምን 
ልባሰ ዐርቀት። ወለት ቀደም 
ገጸ ሕንብራሀ እት መሐበር 
ጠርቀት። ረቢ አርኤኒ ሕጻን 
እዝኑ ፍርቅት፡ ወወለት እት 
ሕንብራሀ እግል ግርመት ዝማም 
ሳቀት። ነባሪ ገቢል ጥርፉይ እት 
ፍድግ። የሀው ሽሀዶ ምን ገብእ 
ሐቴ ለርእየን ራትዐት ቅብላት 
ጭዊት እብ መሳዋት ለሐክመን” 
እት ልብል ቱ፡ ተፍክሩ እብ 
በሀሉ እት ሸርሑ ለአስክ አካን 
ሽቅሉ ወቤቱ ለአውሀሌ ለዐለ። 

እንዴ  አትለ፥ ምነ እግሉ 
ረአ፡ ለተአለመ ደሚሩ እግል 
ለአልጼሕ። “ረቢ ካርዑ ልግበእ 
ውሒዝ ሼብያይት። ዘርኡ 
ምስክት ተ ወህኮት፡ ዕርቅነ 
ወመትሻመቶት ክሬማት፡ ተነን 
እበ ሰጃይር፡ በክቱ ሕማም ቱ 
ላመ እት ጀፈሮም ግሱይ። ዐፎ! 
ውሒዝ ሼብያይት አመቱ እንዴ 
ኢትወዴ ቱ ለሸመከ እት ቁሪነ 
አከይ ለመድ፡፡ አከጀህ ለአደርሰከ 
ወህኮት ለአለምደከ፡ ወመያተት 
ፍክር ወገሮብ። እሰልፍ ክምሰል 
ሞደት እብ ገበይ ቴክኖሎጂ 
እት ቤትከ ክምሰል ጋሻይ በኪት 
ለለዐይረከ። ህቱ እንዴ ሐድረ 
እግለ ሕሙድ ሰዋልፍከ ለአሰርት፡
፡ እት ፍክርከ እንዴ ስይጠረ 
ህዬ፡ ህኮት፡ ወመትደላል አስክ 
ሻም አከጅህ እግሉ ለአድርሰከ፡፡ 

እዲነ እብ ግዲደ አከጅህ ወህኮት 
ለአደሩሰ፡፡ ህቶም እግል ተዐሊም 
ኖሶም ወደማነት ታርፌሆም ላሊ 
ክሉ ክሉ ኢሰኩበ። እኪት እንዴ 
ደባሉለ ወገላቡበ እብ ልባስ ሐሪር 
ወደሀብ ጠሉሰ። እግል ታርፌነ 
ለአስርቶ ገበይ ብቆት ሉል 
ወጅውህር ለሓፉፈ። ታርፌነ 
አመት ፈጅሩ እንዴ ኢወዴ ዕንቱ 
እግለ ተአንጨዋርሕ ለህሌት 
ሰኔተ ለቤለየ ሉል ለጠለሰት 
ነሲበት እግለ እት ገኔሕ እተ 
እግል ፈናሁ ለትሐፈረት ሰበር 
ብቆት እተ ልተልቀሽ። 

ውላድነ ለእግለ ርኤክም 
ወሰምዐክም ወኢትሐፋቱተ፡ 
ተክኖሎጂ ብቆት ብእቱ 
ወመስለሐት፡፡ ዐራብዉ 
ከመንፌት ፍክርክም ለሀቤክም 

ተ እበ ትነፍዖ ምኑ። ናይ 
ሼብያይት ለመድ መስርታይ 
ኢኮን፡ ዓዳት ኖስናመ ዴራይቱ 
ለእንቤሉ፡ አርምናሁ ማሚ!? 
ኣቤ! መሃይተ እለ! ህኮት፡ 
ክሽቦ አንሳት፡ አስርየት ጉሉላት፡ 
ክያረት፡ ሴርደት፡ ነቁሽ ቀለጭም፡ 
ወረሲም መሳቅል እት በስዋት፡ 
መትጸባር ረድኤት ለድቡልልት 
እብ ስርዴት ዋይዲብ አከጀህ፡ 
ከም ወከም እግል ኒበል! ሰኔቱ  
ንሰኡወ፡ ወእኪቱ ኬን ቦለ” ቤለ 
ለእግል ኖሱ በሐር ወምሒጥ 
ፍክር ወአምር ላቱ አቡዬ። ሐቆ 
ምን ቁሪነ ልቡ አተንፈሰ ምነ 
ቅዙር ፍክሩ ወለሰሊም ወራቴዕ 
ልባቡ፡ ለቁሪናሁ ምን ፈሀም 
ወአምር ለኢለአከልስ ምን ሉል 
ወጅውህር ለቀሌ ምክር ወልባብ 
አስመዐ። ክእኒ ክምሰልዬ እተ 
ወቅት ለሀይ እት ጀልበት ዕሳስ 
ለትጸዐነ ላቱ እት ልቡ ኢልትከሬ 
እግሉ። “የሀው! እሊ እናስ 
ናስሕቱ ገብእ? እለ እዲናነ ለእብ 
ተጠውር ትትፌተት ለህሌት 
እበ እት አበን ጀደን ለለአምሩ 
እግል ልሕከመ ለሐዜ ህለ” እት 
ልብል እግል ቁሪነ ደሚር አቡዬ 
ለለአትዐግብ ሰኣል ሒረት እቡ 
ወትሰአለ። 

ምን እሊ ልቡ ለለአጨልቅ 
ረአይት ዕን እት እንክር ማኑ 
ክምሰል ትወለበ፡ እሎም ኢኮን 
ውላድለ ሞዳዪ፡ እደዮም እንዴ 
ሻመከው፡ ለሃይብ በስዋቶም 
ክምሰል ውሒዝ እት ጀልሕ 
ወዛሬ፡ ወአዋልድ ሞዳዩ 
ልብሰተን ልብሰት ዕስመት፡ ከነእ! 
እብ ግንዳሌ እት ልብለ አልባብ 
ስናተ ለትሰልብ፡ በሽረት ገጸን 
ወገኖበት ቀለጭመን ውላድ 
ዎሮት ሞዳይ፡ ወዎሮት ሞላድ 
እት መስለ ክምሰል አቅመተየን፡ 
ለቅርጡን ለዐለ ገጹ ልትፈሰስ፡ 
ወሀ’መት ደሚሩ ትትፈረጅ 
እግሉ። ሐቆ እግል መደት ሰኒ 
ፈዳቢት አስጎገነ፡ ሽዑሩ እብ 
ክእኒ ሸርሑ ዐለ፡ “ዐጀብ! 
ኣቤ! እሊ ቱ ወቀይ፡ እደይ ሸቄ 
ወለሃይብ ክምሰል ዓዩን ቅዙር 
ምን በስዋቶም ዛሬ። ወእላተ 
ግርመት ወሕሽመት! ሓዚ 
ኢትሐዜ ወአንጎጋይ፡፡ አንሳይት 
እብ ልባስ ተ ለዕስመተ ዝያደት 
ትገርም ወትትሐሸም” እት 
ትብል ህዬ ዕንቱ እብ ግንሐት 
ወወቀዮም ወመትአያሶም እት 
ጸግብ እግሉ፡ ደሚሩ ህዬ፡ እብ 
ሐሸሞት ነባሪ ገቢለን ወለብሰት 
እማተን ልትበሰጥ እግሉ ዐለ።

አናመ አስክለ ወክድ ለሀይ እት 
ሰክረት ጽጋብ ወመዐጸም አቡዬ 
ሐምስ ሌጣ ዐልኮ፡፡ እንዴ ፈጠንኮ 
ከእት በረ ሰላም አወልውል፡ ወለ 
እት ቁሪናሁ ለኢትደለ ሀወ ነፍስ 
ወስሕታን ደሚር እትሸመም 
እሙር የዐልኮ።

እለ ቅሰት እለ፡ እብ መናሰበት አምዕል ሸቃለ፡ እት ሰነት 2025 
እት ሄለል ወሬሕ ማዮ እብ ትግረይት እት ጅግረ አምር ክቱብ 
ቅሰስ ሐጪር፡ እብ ኬትባየ ዐብደለ መሐመድ ዐሊ (መዐልም) እት 
መሳበቀት አምር ክቱብ እት ኮንፍድራሊየት ሸቃለ ኤረትሪየ እንዴ 
ትባደረት እተ ብድረ 3ይት እንዴ ገብአት ለተዐወተት፡ ቅሰት 
ሐጫር ተ። ከእግል ዮም 2ይ ክፈል፦



ሳልሕ ገመዐማርዐማርዐማር

ዐሊ-ግድር፡ አስክ ዐማር ተአሳድር

ዐሊ-ግድር ታእሪክ ረዪም ለበ 
መዲነት ተ። ወታእሪክ ረዪም ለበ 
ዲብ ንዳልተ፡ ከመ ብዕዳት መዳይን 
ናይ ዐድነ እብ እስትዕማር ለሳደፈየን 
መሻክል ሱዱፋቱ። ክም መሰል ግረ 
እንዴ አቅበልነ ዶል እንርኤ ዐሊ-
ግድር ምነ መዳይን ለገዲምተ፡ ዲብ 
መደት ብራቶሎ ህዬ ናይ ግጥን 
ሐርስ ገብእ እተ ዐለ፡፡ ሽወየ ናይ 
ተዕሊም ደረጀት ለዐለት እሎም ህዬ 
ዲብ እለ መንጠቀት እንዴ መጽአው 
ክም ኩብራሎታት እንዴ ገብአው 
ሽቅል መርሖ ዐለው፡፡ እሎም ህዬ 
ዲብ ተእሲስ ናይ ሰውረት ሐዞት 
ለዐለት እሎም ቶም። መሰለን ክም 
መርሑም እድሪስ ገላይዶስ፡ አዜን 
ያሲን ወዶክቶር ያሕየ ጃብር እግል 
ንስሜ እንቀድር። ዶክቶር ያሕየ 
ጃብር ዲብ ከርቱም እንዴ ትከረጀ 
ቤት ወመኪነት እንከ እንዴ ልቡሉ 
ጀላብ ወጠኑ ኩሉ እንዴ ሐድገ 
ዲብ ሰውረቱ ተሓበረ ወጀላብ 
ወጠኑ ለአስተሽሀዳቱ። ዕሙማይ ህዬ 
ውላድ እለ መንጠቀት ዲብ ንዳል 
ሸዐብ ኤረትርየ ብዙሕ እስትሽሃድ 
ለደፍዐውቶም ልብል አሰይድ 
ፈረጅ።

እብ እስትዕማር ለሳደፈየ ዲብ 
ልትሃጌ፡ ብዙሕ ሱዱፈ ዐለ፡ እሊ 
ህዬ መባጥር ናይ ስካን ዐሊ-ግድር 
ምስል ሰውረት ሰበት ዐለ ክልዶል 
እብ እስትዕማር ጀራይም ገብእ 
እተ ዐለ። ምናተ ሸዐብ ክሉ ምንመ 
ሳድፉ እግል አባይ እብ ሐጠር 
ወጅህ ልትቃወም ወእግል ሰውረቱ 
ከድም ዐለ። ምን ሰነት 1967 ገጽ 
ሐር አባይ ወራራት ወደ ዲበ ወስካነ 
ገዕዘው፡ ሱዳን ለጌሰ ወአርድ ብዕድ 
ለጌሰ ገብአው። ሐቆ ሕርየት ህዬ 
ገሌ ምን ስካን ለቀብል እት ህለ ገሌ 
ህዬ አስክ እለ ቃብል ኢህላኒ። ምናተ 
ተእሲስ ናይ እለ መዲነት ለሓድራም 

አሰይድ ፈረጅ መሕሙድ

ምሰውር፡ ክብሮም ጸሃዬ

እተ ለሐልፈ ወሬሕ 
ሰብተምበር አስክ አቅሊም ጋሽ-
በርከ እንዴ ተሐረክነ እዳረት 
ደዋሒ ዐሊ ግድር ባጽሓም 
ዐልነ። ዐሊ ግድር ከአፎ ህሌት 
እግል ንድሌ ምስል አሰይድ 
ፈረጅ መሕሙድ ዐንጆታይ 
መስኡል እዳረት ደሕየት ዐሊ 
ግድር ሃድጋም ዐልነ። ታምም 
ጽበጥ ዲብ እለ ናይ ዮም ጥብዐት 
እግል ንቀድሙ እግልኩም ቱ፡ 
ቅራአት በኪተት።

አዜመ ዲብ እለ መዲነት ህለው።
ሐቆ ሕርየትመ ክም ሐድረት 

ወክሉ አሽቃላት ዐማር ክም ገብአ 
ዲበ ዲብ ሰነት 2000 ሳልሳይ ወራር 
ወያኔ አባይ እብ እመሐጀር፡ ገሉጅ 
ወተሰነይ ዲብ እሊ ባካት ሰበት 
በጽሐ፡ ለሸሪከት ዲብ እሊ ለዐለት 
ናይ ግጡን አንደደ፡ አብያት ደመረ 
ወብዙሕ ከራብ ወመኣሲ ወደ ዲበ 
እትለ ዐሊ -ግድር ለሐድገየ ሓጀት 
የዐለት። አዳም ምንመ ሀርበ ምኑ 
ሙምተለካት ሸሪከት ወሸዐብ ክሉ 
ለአንደደዩ ወለ ነስአዩ ገብአ ሐበት 
ኢሐድገ ዲበ።

ዝያረትነ ዲብ ወክድ ከረም 
ሰበት ዐለት ሓለት ሐርስ ወንዋይ 
ሚ ትመስል ህሌት እት እንብል 
እግል አሰይድ ፈረጅ መሕሙድ 
ዐንጆታይ ሰእላሙ ዐልነ?

አዜ ወክድ ሰኒ መጽኣምነ 
ህሌኩም ወክድ ከረም ወሐርስቱ 
ንዋይነ ጸግብ ወዕንታትነ ዘርእ 
ሰኒ ልርኤ፡ ስምስም፡ እክል ጸዕደ 
ወብዕድ አዳም እክል ሰኒ ልርኤ 
ህለ እትሊ ወክድ እሊ ሕቀቅ በጽሕ 
ህለ ምን ገሶ ወለዐል ወዲብ ሓለት 
ሰኔት ህለ ዝላም ተኣተላሌ ሰበት 
ዐለት። ንዋይመ ረዪም ገይስ ኢህለ 
እትሊ ምን ቅሩብ ጸግብ ወለዐይር 
ህለ። መንበሮ ናይ እሊ ሸዐብ ዐሊ-
ግድር ህዬ ዝያድ ዲብ ሐርስ ተ፡ 6 
አልፍ ወ18 አልፍ ሄክታር ለገብእ 
እብ ትርዐት ለሰቴ ህለ ምስሉመ 
እብ ዝላም ከረም ለልትዘራእ ዲብ 
ባዶብ ብዙሕ ሐርስ ገብእ ህለ። እት 
ክልኤ አካን ሰበት ነሐርስ ህዬ ናይ 
ሐርስ መሻክል አለብናኒ። እተይ 
ናይ ሐርስ ህዬ ዲብ እለ መንጠቀት 
ሑድ ኢኮን ሸዐብ ምን ሐርስ 

እተይ ሰኒቱ ለረክብ። ክል ሰነት 
ህዬ ነፍሰነ ለእንቀድር እቡ ደረጀት 
ሐርስቱ ለህለ እግልነ። ለሐልፈት 
ሰነት ህዬ ከረም ሰኔት ሰበት ዐለት 
ወዮም ዓመትመ ክም ሰልሀ መስል 
ሰበት ህሌት እብለ ለህሌቱ እግል 
ተአተላሌ እግልነ እንስኤ።

እት ሰነት 1994 ዲብ እለ 
መንጠቀት ብዝሓም ሙናድሊን 
አርድ እንዴ ተህየበዮ ዲብ ሐርስ 
ፍሩራም ዐለው እትሊ ወክድ እሊ 
ቴለሎም ወሐርሶም ከአፎ ህለ?

ዲብ ሰነት 1994 ክምመ እግለ 
ትቤ 3500 ለገብኦ ምን ዴሽ 
ለትሳረሐው ሙናድሊን እትለ 
መጽአው አነ ዎሮ ምኖም አነ። 

ወሕኩመት አርድ ሐርስ እንዴ 
አዳሌት አትበገሰትነ። ወምን 1994 
አስክ 1998 ሰኒ እንዴ እንገይስ እሊ 
ወራር ወያኔ አሰብደ፡፡ ሐቆሀ እዕላን 
ክም ገብአ እብ ሐቴ ብጋሰት ክሎም 
9 መካይን እንዴ መጽአያሆም ሊከ 
ወጠኖም እንዴ አሕተረመው አስክ 
ድፋዕ ትበገሰው። ሰሮም አስተሽሀደ 
ወሰሮም ካልእ ዶል እብ ድግማን 
ትጃረሐ ወእብ ሰላሞም ለአቅበለው 
ዲብ እለ ለመጽአውነ ህለው ምስልነ። 
አዜ ዲብ እሊ ወክድ እሊ መሕበር 
ናይ ሙስኩናም እንዴ አሰስነ ወለ 
ሐርስ እንዴ ከምከምነ ወፍንጌሆም 
ተዓውን ገብእ ህለ። ብዕዳም ምን 
መሓባር ለመጸውነ ሙስኩናም ዲብ 
እለ ምስልነ ህለው ዲብ ንምረ ዐሸረ 
37 ነፈር ቶም። እብ መዓወነት 
ሸዐብ ወውዛረት ዐመል ወራዐዮት 
እጅትማዕየት ልትሰደው ወዲብ ሰኔት 
ሓለት ህለው። ዎሮ እዴሁ ቅርጭት 
አው እግሩ ቅርጭት ዲብ ሐርሱ 
ልትፈረር ትርእዩ መዕነውየቶም ህዬ 
ሰኒ ትርድት ትርእየ። ምስል ሸዐብ 
ህዬ ማይ ወሐሊብ እንዴ ገብአው 

ገይሶ ህለው። ዲብ ዐሊ-ግድር 
ህዬ እምበል ሙዋጥን ዐሊ-ግድር 
ወወድ ዐሊ-ግድር ብዕድ እብ 
ምስክነ ወእብ ለትፈናተ አስባብ፡ 
እብደያናት ወቀውምየት እምበል 
ፈናተይ አዳም እብ ሕበር ወእብ 
ውፋቅ ነብር እሊ ህዬ ምን ቀዲም 
ታሪክ ዐሊ-ግድር ለጸንሓቱ። 

ሐቆ ሕርየት ሕኩመት 
ኤረትርየ ዲብ ኩሉ ባካት 
ከደማት እጅትማዕየት እግል ሸዐብ 
ተአወጅድ ህሌት ከዐሊ-ግድር እብ 
ከደማት እጅትማዕየት ሚ ትመስል 
ህሌት? 

ፍዕለን ቀደም ሕርየት እሊ 
ትርእዩ ለህሌከ ኩሉ ድሙር ዐለ፡ 

እትሊ ሸሪከት ናይ 09 ብነ ወለ 
መሽሩዕ ናይ ዐሊ ግድር ብነ፡ 
መዳርስ መድረሰት ለልቡለ ኢዐለት 
እተ። ዮም ምን ረውደት አስክ 
ካልኣይት ደረጀት 6 መድረሰት 
ህልየ። ሕኩመት ኤረትርየ ጅህድ 
ወዴት እግልነ ዲብ ናይ ተዕሊም፡ 
ዲብ ናይ ማይ ወዲብ ዓፍየት፡፡ ምኒነ 
መዲነት ተስነይ ረያም ኢኮን ምናተ 
እግል ትቅረብ እግልነ ሰበት ነሐዜ 
ወለ አስክ ናይ ጽርግየ ምን ንትሃጌ 
ለትዐንቅፍ አለቡኒ ገበይ ሰኒት ህሌት 
እግልነ፡ እሊ ተለተዓሸር ለገይስ ሻርዕ 
እብ ምግብናቱ ለልሓልፍ። መሻክል 
ናይ መዋሰላት አለብነ፡ መሻክል 
ናይ ማይ አለብነ፡ መሻክል ናይ 
መዳርስ አለብነ፡ እሊ ኩሉ ፈድል 
ሕኩመትነ ወደውለትናቱ። እብ 
ፍንቱይ ናይ ዕያደት ምስለ ለህሌት 
እግልነ ዲብ መደረት ሕርስ ወብዕድ 
ኩቡድ መሻክል እለ ለህሌት እግልነ 
ዕያደት እግል ትዕቤ እግልነ ነሐዜ። 
ናይ ከህረበት ህዬ ኢህሌት እግልናኒ 
እግል ትምጽአነ ህዬ ንታኬ።

እት ቀዲም ኣሳር ናይ ዐሊ 

ግድር ትርዐት፡ ግጥን ወዕድ እግል 
ኒበል እንቀድር ከምነ ኣሳር ሚ ህለ 
ዲብ እሊ ወክድ እሊ?

ነፍሰ ለትርዐት ህሌት ክምመ 
በዲር ላኪን ቀደም ወራር ወያኔ 
ጽቡጠ ለዐለ ክምሰልሀ ጽቡጥ 
ኢህላኒ አዜ፡ እተ ወክድ ለሀይ 
ሙሽርፊን ወኣላት መልኮ ለዐለው 
ቶም ለብሮጀክት፡ እትሊ ወክድ እሊ 
ላኪን ከምሰልሁ ኢኮን። ለደውለት 
እሊ በርናምጅ ሓስበት እግሉ 
ትገብእ ወእንሻአላህ ልትጠወር! 
ለሰበብ ህዬ ምስለ ወራር ለሳደፈ 
ክልነ ግስነ አስክ ዴሽ። ላመ እግለ 
ግጥን ጃህዘት ለዐለት ሸሪከት ነደት 
ወያኔ አንደደየ፡፡ ምኑ ወሐር እግል 

ሸዐብ እንዴ ትበህለ እክል ልትዘራእ 
ህለ። በዲር እክል ልትሰማሕ 
ኢዐላኒ፡ ትሰመሐ ምን ገብእ ሰር 
ሄክታር ወእብ ተዐብ ልትሰማሕ 
ዐለ። እግል ደውለት ለነፍዕ ሰበት 
ዐለ እንዲኢኮን እግል ሸዐብ እብ 
እክልመ ካፊቱ። እክል ህዬ ብዙሕ 
ማይ ኢልሐዜኒ ዝላም ከረም ረክበ 
ምንገብእ ለአቴ።

መናበረት ስካን ዐሊግድር እግል 
ሐሰኖት ለህለ እግልኩም በርናምጃት 
ሚ መስል?

ኩለ ረቢ ለሐስነ ወለ ዋጅሀነ 
መሻክል ህዬ ኢህላኒ፡ ናይ ተዕሊም 
ምንገብእ መዳርስ ካፊ ህለ፡ በስ 
ለትጃረት ናይ 09 ለዐለት አዜ 
ክም በዲረ ኢህሌትኒ፡ ናይ መጃል 
ሐርስ ወርዕዮ ህዬ ሰኒ ህለ። ናይ 
ሙስተቅበል በርናምጅ ህዬ እብ 
ደረጀት ምዴርየት ለመጽእ ህለ፡ እለ 
ዐድ ናየ በርናምጅ መ በ፡ ለዐለ 
እግልነ ህዬ ምስል ከረም ሕማም 
ጥጋዕ መላርየት ለተመጽእ ጫጮት 
ለትትፋሬ ዲቡ ሕፈር ማይ ድፍነት። 
እትሊ ወክድ እሊ ህዬ ስካን ክል 
ዎሮ ምስል ገርሀቱ መሽቁል ጋብእ 
ህለ እንዲኢኮን እብ ደረጀት 
ምዴርየት ለመጽአ በርናምጅ እሊ 
ናይ ሴሰባን ዕጨይ እንዴ ትገበበ 
ፈሐም እግል ልግበእ ሕሱብ ህለ። 
ሸዐብ እብ መሓብር እንዴ ገብአ 
እግል ልክደም እቱ ወለ ረክቡ 
ፈሓም ህዬ አስክ አስመረ እንዴ ጌሰ 
እግል ለአዝብዩ። እሊ ህዬ ክልኤ 
ፋኢደት ብዲቡ ሐቴ ለአድ ምን 
ሴሰባን ልትነደፍ ወካልኣይ ሸዐብ 
ፈሐም ረክብ ምኑ።

እት ኣክር አሰይድ ፈረጅ 
ማሕሙድ ዐንጆታይ ክእኒ 
እትልብል ተውስየቱ እግል ስካን 
ዐሊግድር ሓለፈ። “ሸዐብ ዐሊግድር 
ብዙሕ ፊነ ኢልሐዜ፡ ሐቴ እትፋነየ 
ዲብ መጃል ተዕሊም፡ ስኒ እግል 
ልፈድብ ወምነ ህለ እቱ ደረጀት 
ዝያድ እግል ልትወቀል፡፡ እግልሚ 
ተዕሊም ኢህለ ምንገብእ ሐቴ 
ኢህሌት። እለ ተውስየቼ እግል 
ሸዐብ ወሙደርሲንተ፡ ሙደርሲን 
ምነ ሸቅዉ ለህለው ዝያድ እግል 
ልትሐመሎ ወእሊ ጂል ከአፎ 
መርሓለት ለአበጽሕዉ ክምመ 
ህቶም በጽሓመ ለህለው። ዋልዴን 
ህዬ አጀኒቶም ዲብ አብጽሖት 
መዳርስ ወመዛከረት እግል ልፈድቦ 
እግል ልክደሞ እብለ እትፋነዮም”።

መሐመድ እድሪስ

ማል ሐላል ኢበዴ

“ክምሰለ ክልዶል ለንተምነዩ 
ወለነአምኑ እንገብእ፡” ለልብል 
ክቱብ ሳይኮለጅየት ለቀርኦ አንፋር 
ብዝሓም እግል ልግብኦ ቀድሮ። 
“ሰእየት”፡ “እምነት”፡ “ዲብ ዮም 
እንዴ ገብአከ እግል ፈጅር ብንየት”፡ 
ገሌ ምን አግቡይ ዐውቴ ክምሰል 
ተን እግል ልፈሀሞ ቀድረው።

ጀላብ ሕርየት እርትርየ ለተዐበው 
ወትጀረሰው፡ እግል እሊ አምር 
ናይ ሰእየት ወአማነት፡ ዲብ ዮም 
እንዴ ገብአከ እግል ፈጅር ብንየት 
ወእት ቅራአት ልርኮቡ ወዲብለ 
መሪር ግድለ ኖሱ ልትከለቅ፡ ዲብ 
መደትግድለ ልትሸቄ እቡ ክምሰል 
ዐለ ለልአርኡነ ዐመልያት እብ ሐቴ 
ክልኤ ለልትዐለብ ኢኮን።

ዲብ ወሬሕ ኖቨምበር ናይ ሰነት 
1975፡ ሐቴ ክልኤ እት ልብለ 
ልትኬለለ ለዐለየ ዐረባት ፈሬዕ 
መዋሰላት፡ እብ ሰበብለ ሕሽኩብ 
አግቡይ፡ እንዴ ልትሰበረ ወኣላት 
ቅያር እንዴ ሐግለየ ምን ሽቅል እት 
በጥረ ልትርአየ ዐለየ። ማርስድስ 
ዕልብ 1 ናይ ጽዕኔ ዐረብየት ቅያር 
እንዴ ሐግለት ሰበት በጥረት፡ 
ክምሰለ ለኢትቀበረት ግናዘት አዳመ 
ኢትአቀስን፡ እለ ዐረብየት እግል 
አንፋር ፈሬዕ መዋሰላት ስካብ 
ካልአቶም ዐለት። እተ ወቅት ለሀይ 
ዝቤ ቅጠዕ ቅያር እንቡት ይዐለ።

ዎሮት ሐሽም ምሔርበት ምን 
ባካት እምሀሚሜ አስክ ገበይ 
አፍዐበት-ነቅፈ እንዴ ትለአከ፡ እብ 
ለቀም አው ህዬ ሀግት ለትደመረየ 
ዐረባት ንዛም ደርግ እንዴ ሐዘ 
ወእግል ቅያር ለገብእ ኣላተን 
እንዴ ፈትሐ እት መንፍዐት እግል 
ልውዐለ ክምሰል ሕርያን ትነስአ። 
ምን አንፋር መዋሰላት፡ ብነ 
ወሽቅል-እዴ (ረሕበ) ለትፋገረው 
ሰቦዕ አው ሰማን ለገብኦ ምሔርበት 
እንዴ ተሐረው ጌሰው። ዲብ ሕዳይ፡ 
ሞገዕ፡ ቅላመት፡ ፈልከት ወግዝግዘ 
ስስ ለትደመረየ ዐረብየት ምን ኖዕ 
ማግ ወሐቴ ማርስድስ ረክበው። 
ማግ ስናዐት አሜሪከ እት ገብአ፡ 
ምን መደት እስትዕማር ሀይሌስላሴ 
እግል ዴሽ አቶብየ ከድመ ለዐለየ 
ዐረባት ተን። 

ለምሔርበት ሸንከት ለሔሰየ 
ማርስድስ ወሐቴ ማግ አቅመተው። 
እግለ ማርስድስ እንዴ ፈትሐው 
ለልአትሐዝዮም ክፋላት ገሮበ ዲብ 
ዐስር ገመል እንዴ ጸዐነዉ አስክ 
ጋራጆም ነድአዉ። ለባሊስትራታት 
ወፍሬኖ እንዴ ከርበ ምነ እግል 
ወቅት ረዪም ምን ሽቅል ባጥረት 
ለዐለት ማርስድስ ዕልብ 1. እበ 
ለመጽአ ቅጠዕ ቅያር እንዴ ሰኔት 

ማል ሐላል ኢበዴ እበ 
ልብል አርእስ ዲብ ክታብ 
ደጀን ሚካኤል ጸጋይ ለከትበየ 
ቅሰት እግል ዮም አወላይ ክፈለ፡ 
ክቅራአት በኪተት፦

ሽቅለ አንበተት።

ማግ ለልትበሀል ዐረባት ላተ 
ዲብ እዴጀብሀት ሸዕብየት ኣትያት 
ይዐለየ። ሰበት እሊ ለምሔርበት 
እግለ እት መሓዝ ሕዳይ ለዐለት ማግ 
እንዴ ፈትሐው አስክ እምሀሚሜ 
እግል ለአምጽእወ ለአትሐዜ ይዐለ። 
ዲበ ዐሳክር አቶብየ ለልአትቃብሎ 
እበ ገበይ ሰበት ዐለው ደማነት 
ይዐለት እግሎም። እምበል መፍቴሕ 
ወማርቴሎ ብዕድ ለፈትሖ እቡ 
ኣላት ሰበት ይዐለ እግሎም ለሽቅል 
እብ አማን ለልአትዕብ ዐለ። እግለ 
ፈትሐዉ ቅጠዕ ቅያር ዲብ ክታር 
ምን እንሰ እንዴ ጸዐነዉ ነድእዉ 
ዐለው። እሊ ክሉ እንዴ ሸቀው 
እግለ ቅጠዕ ቅያር ልትነፍዖ እቡ 
ይዐለው። እተ ወቅት ለሀይ ማግ 
ዲብለ ተንዚም ሰበት ይዐለየ ለኣላተ 
እንዴ ጸርበው ዲብ ብዕድ ዐረባት 

ወትነፍዐው እቡ እግል ኢኒበል ህዬ፡ 
እብ ሰበብ የሀለዮት ኣላት፡ ሐጺን 
እንዴ ጸረብከ (ሞዴፊካረ) እግል 
ኢትውዴ ለተጠውር ለሀይ ብጾሕ 
ይዐለ።

ለትፈናተ አፍካር ምንመ 
መጽአ፡ እለ ልተሌ ፍክረት ህዬ 
እግል ብዝሓም ምነ ምሔርበት 
አትአመነት።

“መን ኣመረ፡ ማግ እንሰልብ 
እንገብእ። እግለን ለገብእ ቅያር 
ሐሬ እግል ለአትሐዜናቱ። ሰበት 
እሊ እብ አምዕሉ ሰበት ንትነፈዕ 
እቡ ንፍትሑ ሌጠ፡” ቤለው።

ሐቆ እሊ ገድም፡ እግለ ሮታሜ 
ማግ መጆብ እብ አንያቦም ፈትሐወ 
እግል ልትበሀል ልትቀደር። ምን 
ሸዐብ ዐስር ገመል እንዴ ነስአው 
እግለ ቅያራት ቅጠዕ ነስአዉ።

ሐቆ ሰነት ወሰር ክምሰል 
ሰእየቶም፡ ዲብ የናይር 1977 

እት ቅሮረ፡ ዲብ ማርስ 1977 
ህዬ፡ ዲብ ተሕሪር ነቅፈ ምን ዴሸ 
አባይ ትሰለበየ። ማግ ዲብ ሖጸ 
ወውሒዝ እብ ቀሊል ለኢልትረወከ 
(ለኢልትሸከለ) እግለ ትረወከየ 
ዐረባት እንዴ ሰሐበየ ለልአፈግረ 
ዐረባት ዐስከርየት ተን። 

ለጀብሀት ሸዕብየት ለሰልበተን 
ዐረባት ምስል ንዛም ደርግ እት 
ህለየ፡ እግል ሰኖታት ለሸቀያ ተን። 
ዲብ ግምጩይ አግቡይ ምስል 
ሰውረት እምበል ዕርፍ ሰበት ሸቀየ 
ህዬ እግል ልክረበ አንበተየ። ቅያር 
ቅጠዕ ህዬ ተሐገለ። ቅያር ናይለ 
ዲብ ሶዳን ለልትረከበ ዐረባት፡ አው 
ህዬ፡ እንዴ አንጎጌከ ቅያር ኤንትሬ 
እብ ዝቤ ልትረከብ ገብእ። ናይ 
ማግ ቅያር ላተ ክሉ ረአሱ እብ 
ቀሊል ለልትረከብ ይዐለ።

አምዕሉ ትመጽእ ገብእ እንዴ 

ትበህለ ምን ሕዳይ ለመጽአ ቅጠዕ 
እግል እሊ መሻክል እሊ መርሀዮ 
ሰበት ገብአ፡ ለትሰበረየ ዐረባት 
እንዴ ሰንየ ወልትሐደሰ እግል 
ሰኖታት ክድመት ሀበየ

ዲብ እለ ቅሰት እለ ዲብ ዮም 
እንዴ ገብአከ እብ ሰእየት፡ እግል 
ፈጅር ብንየት ለልብል ፍክር 
ወመዐጸም እንረብ። “ሐቴ አምዕል 
ማግ እግል ለሀልየ እግልና ቱ፡
” ለልብል ሰእየት ወደማነት ዐለ። 
“ዲብ እዴነ ለልአትየ ማግ ቅጠዕ 
ቅያር ሰበት ለሐዝያነ፡ ምን አዜነ 
ነአክብ እግለን” ለልብል ፍክር 
ህዬ፡ ዲብ ዮም እንዴ ገብአከ እግል 
ፈጅር ብንየት ቱ።

ዲብ እሊ ለተሌ ለትጻበጠ 
ሐዋድስ እግል ንእቴ ህዬ ባብ ከስት 
እግልነ።

 መዳይን ሰምሀር እብ ጀብሀት 
ሸዕብየት እንዴ ኢልትሐረረ፡ 
ዲብ ግርበት ሰነት 1977፡ ዎሮት 

ቃፍላይ ናይ ደርግ ምን አስመረ 
እንዴ ትበገሰ አስክ ባጽዕ እብ ቅሩቱ 
ገሸሽ እት ልብል ልሄርር ዐለ። ሐቴ 
ምን ጅንስ ኤኔትሬ ላተ ቦጥ ለቀም 
ሀንደሰት እንዴ ኬደት እት ባካት 
ማይ-አጣል ትደመረት። ለዐረብየት 
ምን አካንለ ብቆት እንዴ ትረፍዐት 
አው ህዬ እንዴ ትሰሐበት አስክ 
ባጽዕ እግል ትእቴ ትቀድር ምንመ 
ዐለት፡ ዴሽ ደርግ እንዴ አምሸሸ 
ምነ እተ አካነ ሐድገየ።

አንፋር ጋራጅ ቅጠዕ ቅያር 
እንዴ ፈትሐው እግል ልንስኦ 
ክምሰል ቀድሮ መስኡሊን ሀንደሰት 
ለአምሮ ሰበት ዐለው፡ ዲብ ባካት 
ማይ-አጣል ለቀም ለዘብጠየ 
ዐረብየት ክምሰል ህሌት እግል 
ጋራጅ ፍልፍል ሐበረው። እግለ 
ሐብሬ ለትከበተጋራጅ ፍልፍል 
ለምሴት ለሀ ቄድራይ መካኒክ ላቱ 
ሰሎሞን ወልዴገብርኤል ለመርሑ 
ሐሽም አስክለ ከርበት ዐረብየት 
ለአከዩ። ሰሎሞን ወልዴገብርኤል 

እት ሰነት 1977 ለናደለ፡ እት 
ሰውረት እንዴ ኢፈግር ናይ መካኒክ 
መቅደረት ለዐለት እግሉ ምሔርባይ 
ቱ። አንፋር ጋራጅ ዲብለ ካርበት 
ለዐለት ዐረብየት ጠበሽ ወደው።

ምድር ክምሰል ዐወድወደ 
ለአንበተዉ ሽቅል ፍትሐት ናይለ 
ዐረብየት እብ በጣርየት እንዴ 
ልትነፍዖ አስክ ላሊ እንዴ አተላለዉ፡ 
እግለ ዐረብየት ፈትሐወ። ገሌ 
ምነ እንዴ ትፈትሐ ልትጀምዐ 
ቅጠዕ ናይለ ዐረብየት፡ መቶር፡ 
ባሊስትራታት ክሉ፡ ሮተ እብ 
ተማሙ፡ ዲፈረንስያሌ፡ ካምብዮ፡ 
አንዋር ወብዕድ ለሸምል ዐለ። እብ 
ዓመት ለዐረብየት እብ ምንትሐት 
ወእብ ምን ለዐል እንዴ ትቀፍቀፈት 
ከራይ ለበልዐቱ ግዳል መስለት። 
እምበል ጋቢነት ወለ ማይ ለጸብጥ 
ፍንጣስ ሴመ ኢተርፈ ዲበ። 
ለትፈትሐ ኣላት ምድር እንዴ 
ኢጸቤሕ ዲብ ጋራጅ ፍልፍል 

በጽሐ። ለሽቅል ህዬ ክሉ ዲብ ሐቴ 
ላሊ ተመ።

ጋራጅ ፍልፍል እግለ ትጀምዐ 
ቅጠዕ ቅያር እብ ክልኤ ገበይ 
ጸብጡ ዐለ። ቅጠዕ ለዐባዪ እት 
ሐንቴ ዕጨይ እብ እበን ለትዳለ 
ወጠም ለመስል መስከብ እንዴ ወደ 
ከውኑ እት ህለ፡ ለነአይሽ ወእግል 
ልክረብ ለቀድር ላተ፡ ዲብ ቴንዳት 
አው አንሑስ ነአይሽ ለአክቡ ዐለ።

ምን ማይ-አጣል ለመጽአ 
ኣላትመ እብለ ገበይ እለ አከበዩ። 
ለመቶር ላኪን ክምሰለ ኣላት 
ለብዕድ ዲብ ሐንቴ ዕጨይ አው 
ህዬ ዲብ ሐንቴ አንሑስ ኢትከሬት። 
ለመካኒክ እበ መቶር መረ 
ተዐጀበው። እንዴ ፈርተከዉ ቅያር 
እግል ልትነፍዖ እቡ ይሐዘው። ሚ 
ደአም፡ እግለ እብ ለቀም ካርብ 
ለዐለ ክፋሉ እንዴ አስነው፡ መን 
ኣመረ አምዕል ሐቴ መቶረ ለከርበ 
ዐረብየት ዶል ተሀሌ እባነ መቶር 
እንቀይር እግለ እንዴ ቤለው እንዴ 
አስነው እግል ልክረዉ ሰተተው። 
ለፍክረት ህዬ ሰሎሞን መጅማዐቱ 
ዲብ መስኡሊኖም ቀደመወ።

መስኡል ጋራጅ ፍልፍል እግል 
ምሔርባይ ንጉሴ ግርማይ፡ እግለ 
እብ ሰብ መቅደረት ለቀርበት ዲቡ 
ፍክረት ትከበተየ።  ወቅት ክምሰል 
ረክቦ ወለአትሐዝዮም ሓጃት 
ክምሰል ልትዳሌ እግሎም እንዴ 
ወደ ሽቅል አስነዮት ናይለ መቶር 
ፈጅራተ አስቦሕ አንበተ።

ክሉ ክፋላት ናይለ መቶር 
እንዴ ትፈትሐ ትነገፈ ወነድፈ። 
ናቅስ ለዐለ ቅጠዕ ምነ ጋራጅ 
እንዴ ሐዘው ለልትአሰር ተአሰረ፣ 
ለለጥእ እት ሕድ ለጥአ ወክሉ 
ለልአትሐዝዩ ሓጃት እንዴ ገብአ 
ዲቡ ክምሰል ጀረበዉ “ራንራን” 
እግል ሊበል አንበተ። ለሰብ 
መቅደረት ህዬ እበ ረክበወ ሰርገል 
መረ ትለወቀው። ሐቆ እሊ ገድም 
ለመቶር ሰኒ እንዴ ትገልበበ ዲብ 
አካን ሰኔት ትከረ።

ለአትሐዜ ትገብእ እንዴ ትበህለ 
ለትከረ መቶር እንዴ ኢልትነፍዖ 
እቡ ሰነት ወሰር ለገብእ ወቅት 
ሐልፈ። 

ዲብ ተእሪክ ሸዐብ እርትርየ 
ወሬሕ ኖቨምበር ናይ መታክል 
ወክርበት ወቅት ዐለ። ንዛም 
ደርግ ናይ እትሓድ ሶቬት ክለ 
ለትአትሐዝዩ ሰዳይት ሰበት ረክበ 
ሜዛን ሒለት እንዴ ትቀየረ፡ 
ጀብሀት ሸዕብየት እግል ተአንሰሕብ 
ቀረረት። እንስሓብ ህዬ፡ ግረ 
አቅበሎት፡ መትሸዐታር ገቢል 
ወመአሰሳት ሰውረት ሰበት ሰበበ 
ሰኒ ስዱድ ዐለ። ዲበ  እብ ካልኣይ 
ወራር ለልትአመር ሕሩባት፡ ዴሽ 
አባይ እብ እንክር በርከ ወገበይ 
አስመረ ከረን ወእተ ክምሰልሁመ 
ዲብ ገበይ አስመረ ባጽዕ ሕሩራት 
ለዐለየ መዳይን ጸብጠ።

ዕንጃረዕንጃረዕንጃረዕንጃረ
ከልሹም መሐመድ

መሕበር አዋልድ አንሳት ሀይኮተ ዲብ አብደዮት ዴራይ ዐዋዲ ልትዐወት

አሰይደ በኪተ መሕሙድ እት 
ሰነት 1974 ዲብ ምዴርየት ሀበሮ 
ጸዕደ ትወለደት ወእት ሰነት 
1989 ህዬ ዲብ ሰውረት ኤረትርየ 
አልተሐቀት፡ ሐቆ ሕርየት ህዬ እንዴ 
ተሀዴት ምን ዴሽ ትሳረሐት። ዲብ 
ዐድ ሀበሮ እት ተዕሊም አብደዮት 
ቅዌት ክም ሙደርሰት ሸቄት። ሐቆ 
እሊ ምን ምዴርያት ሀበሮ ወብዕድ 
ባካት ሐርስ ለልሐዙ አስክ አቅሊም 
ጋሽ-በርከ እግል ሊግሶ ሕኩመት 
ለሰምሐት እሎም ምስሎም 
አስክ ምዴርየት ሃይኮተ በልቃይ 
ትከሬት። ዲብ ሰነት 2012 ህዬ 
ዲብ ሕክምነ ናይ አግሩዝ እግል 
ትትደርስ ዲብ ሽብህ መዲነት 
ሃይኮተ ማጽአት እት ህሌት ሙዲር 
ምዴርየት ሃይኮተ ናይ ቀደም አዜ 
ክልፍየተ እንዴ ረአ፡ እትሐድ 
አዋልድ አንሳት እግል ትምራሕ 
ትሰእለየ ወእብለ ህዬ ህታመ እግለ 
ሽቅል እንዴ ትከበተት አስክ እለ 
ዮም ዲብ ምዴርየት ሃይኮተ ክም 
ርኢሰት መሕበር አዋልድ አንሳት 
ሃይኮተ እንዴ ገብአት ትከድም 
ህሌት።
መትነዛም አዋልድ አንሳት ዲብ 

ምዴርየት ሃይኮተ እት ወዴ ህዬ 
ክእኒ ትብል፦ “መትነዛም አዋልድ 
አንሳት ዲበ ቅሩብ ዐዶታት ሰኒ 
ህለ፡ ዲብ ሽብህ መዲነት ወዲበ ከጥ 
ናይ መዋሰላት ለከይዱ። ዲበ ብሩር 
ህዬ ጅህድ ወሰዳይት ለሐዜ ህለ፡ 
እግልሚ ምስል ብዝሔ ሸዐብ እግል 
ልትበጸሕ ለወጅቡ ዐድድ በህለት 
ዲብ እለ ምዴርየት ለህለየ ዝያድ 
26 አልፍ አንሳት ምነን 4 አልፍ 
ሌጣተን ዕድውየት መልከ ለህለየ። 
ሰበት እሊ እብ ደረጀት ምዴርየት 
ወክሎም አዕዳእ እዳራት ሕኩመት 
መሓብር ሰዳይት ምንመ ንሐዜ 
እንዴ ትገሴነ ላኪን ትም ብህላት 
ኢህሌናኒ እበ ትትቀደር ጅህድ 
እንወዴ ህሌነ። ለተትሐዜነ ሰዳይት 
ህዬ አስክ ዐዶታት እግል ኒጊስ 
መሽክለት ናይ መዋሰላት ህሌት 
እግልነ እምበልሁ ክም አዕዳእ ዲብ 
መክተብ መ ሑዳት ሰበት ህሌነ 
አዳም እግል ልትወሰከነ ነሐዜ። 
ክልነ ሐቴ እዴ እንዴ ገብአነ ህዬ 
ለብጹሕ ለህለ መትነዛም እግል 
ንወስኩ ወነአዚዱ ምስል እግል 
ንቅነጽ እሉ ለትሐዜ ምኒነ ህለ።”
“ለትሐዜ ለህለ መትነዛም ህዬ 

ክል እዳረት ዳሕየት ወደገጊተ እብ 
በይኑ እንዴ ሰጀልነ ወዲብ ክል 
እዳረት ዳሕየት ወካይል ዋድያም 
ሰበት ህሌነ ህተንመ እብ ዋጅብ 
እግል ልክደመ እንሸቄ ህሌነ። 
ምናተ እለን ክም ወካይል ናይ 
መሐብር ዲብ ብሩር ዋድያተን 
ለህሌነ ድራሰት ሰበት ትውሕድ 
ምነን ክምመ ለትሐዜ እግል ልሰጅለ 
ወለአትናይተ እግልነ ቃድራት 

አሰይደ በኺታ ማሕሙድ

ናይ ዮም በርናምጅ ዕንጃረ መቃበለት ምስል አሰይደ በኪተ መሕሙድ 
ኣድም መስኡለት መሕበር አዋልድ አንሳት ምዴርየት ሀይኮተ፡ እንዴ 
ጸብጠ ዱሉይ እግልኩም ህለ፡ ቅራአት በኪተት።

ኢህለያኒ። እብ ሰዳይት ናይለ ዲበ 
መናጥቅ ለህለው መዐልሚን ህዬ 
ተስጂል ክም ልትሰደየ እንዴ ወዴነ 
እት ክል ሰነት እብ 5 ምእታይት 
ዐቦት እግል ነርኤ ህዬ ክም ሽቅል 
ወስታት ጻብጣቱ ህሌነ።” 
ምስል ድሁር መትነዛም መናበረት 

አዋልድ አንሳት ህዬ ከአፎ ህሌት?
ሃይኮተ እግል ትንበር እተ እብ 

ሐርስ ወርዕዮ ለሔሰት ተ፡ አስክ 
ተሰነይ ምን ገይስ ወዲብ ክል ድጌ 
ለህለ ናይ ሐርስ ወርዕዮ አብካት 
እግል ትንበረ ሰኔት ተ። ክምመ 
በዲር ለዐለየ ርኤነ ምንገብእ 
አዋልድ አንሳት ምን በርከት 
ንዋየት እግል ልደረረ ወንበረ 
ቃድራት ዐለየ፡ አዜመ ንዋይ ህለ 
ወምኑ ወኬን ደሐን ለገብአየ ዲብ 
እለ ዕዳገ ሃይኮተ እንዴ መጽአየ 
ሻርከ ወእብ ድራረን ለልዐይረ 
ህለየ፡፡ ምስል እሊ ለህለየ እሙራት 
ዐዳገታት ምስል ሃይኮተ ለልትጻበጠ፡ 
ናይ ጎንየ፡ ተሰነት ወፎርቶ ሳወ 

ሰበት ህለየ ዲብ እለን እንዴ ግስነ 
ወምነን ለመጽአነ ዲብ ዐቦት 
መናበረትነ ሐዞት ዛይደትቡ። ምን 
እሊ ለእንርእዩ መፍሁም ህዬ አይ 
አንሳይት መበገሲ ረክበት ምንገብ 
እንዴ ሸቄት እግል ትእቴ ክም 
ቀድር እኩዳት ህሌነ። ምስል እሊ 
ለኢቀድራመ ምን ውዛረት ዐመል 
ወራዐዮት እጅማዕየት ሰዳይት ናይ 
ንዋይ እንዴ ገብእ እግለን ዲብ 
መናበረት ለልትሰደያመ ህለየ። 
ብዕድ ምህነት እግል ልድረሰ 
ለንሐዝየን መ ህለየ፡ እሊ ስምጥነ 
ለህለ መሓዝ ጋሽ ካዕሌቡ፡ እብ 
ሕበር እንዴ ገብአየ ህዬ ወሸቀ 
አዜመ እንዴ ጀመዓየ ወደርሰየ 
ምንመ ኢገብእ እብ አፍራድ 
ክልሐቴ ከእብ መቅደረተ ተኮብ 
እንዴ ሸቀየ ወዲቡ እንዴ ትፈረረየ 

ነብረ ህለየ።
ዕላቀት መሕበር እተ ዲብ መዳርስ ዕላቀት መሕበር እተ ዲብ መዳርስ 

ለህለየ ደረሰ አዋልድ አንሳት ከአፎ ለህለየ ደረሰ አዋልድ አንሳት ከአፎ 
ህሌት?ህሌት?
ምስል ሰብ ሽርከትነ በህለት 

እዳረት፡ መሕበር ሸባብ፡ ጀብሀት 
ወወዛረት ተዕሊም እንዴ ገብአነ 
እንሸቄ እቱ ህሌነ። መኪነት 
ለኢትበጽሑ ከረ ሀደምደሚ 
ወፌስኮ እብ ገበይ ኖስነ እብ 
ሕበር እንዴ ግስነ ደረሰ እንረክብ 
ወዕላቀተን እብ መሕበር ክም 
ለአዘይደ ወእብ ሰበት መሕበር 
ክም ልፍህመ እንወዴ። እሊ ህዬ 
ዲብ ድራሰተን እግል ልፈድበ 
ወእንዴ ደርሰየ መጦር ሐወን 
እግል ልግበአ ለዲብ መዳርስ 
ለልትርኤ መትውቃል ወመደሓር 
ዐድደን ህዬ እብ እስትቅራር 
እግል ልዕቤ ወሊዚድ እንዴ 
አስብዴከ አትካራም ክም ኢነፍዕ 
እንመክረን። ምን መደት ሕርየት 
አስክ እለ ርኤነ ምንገብእ ለወክድ 
ቀሊል ሰበት ኢኮን ሐር እግል 
ልግበአ ክም ኢወጅብ ነአፍህመን። 
መድረሰት አትካራም ሌጠ እንዴ 
ኢገብእ ህዳይ ምን ተሐት ዕምር 
ወክሽቦ ለመስል ዴራይ ዐዋዲ መ 

ምኑ እግል ልትሓፈዘ መሕበር ክም 
መስኡልየት ሰበት ቀንጽ እቡ ምኑ 
እግል ልትሰለመ እነስሐን። እሊ 
ተዕቢኣት ናይ ዴራይ ዐዋዲ ህዬ 
እብ ደረጀት ምዴርየት ለህሌት 
ነጅነት ምን ኩሉ ናይ ሕኩመት 
አጅህዘት ለትፋገረው ለህለው 
ዲበ መ እንዴ ገብአነ እብ ሕበር 
እንቀንጽ እቡ። 
ለኢትነዘመየ ወለ ትነዘመ በክት ለኢትነዘመየ ወለ ትነዘመ በክት 

ሽቅል ወምን መሕበር እግል ሽቅል ወምን መሕበር እግል 
ልርከባሁ ለወጅብ እግል ልርከበ ልርከባሁ ለወጅብ እግል ልርከበ 
ሚ ተዕቢኣት ወድየ? ሚ ተዕቢኣት ወድየ? 
ሰልፍ እግል ልትነዘመ ነሐዝየን 

ምንተ ለሕግዝት ወምንተ ለራትዐት 
አዋልድ መሕበር እግል ልግበአ 
ክለን ነሐዝየን፡ ዕዱ መሕበር 
ኢገብአት ምንገብእ ከአፎ እግል 
ተአምረ ወከአፎ እግል ትስደየ 
ወከአፎ በክት ሽቅል እግል ተሀበ፡ 

አውለውየት ዲበ መሕበር እንዴ 
አተየ ሓለተን እግል ንፍሀም ብነ 
ህቱቱ ለንዛም ወመትነዛም ህዬ 
ሒለትቱ እለ ሒለት እለ እግል 
ትክለቅ ገብአከ ምን ገብእ ህዬ 
ሰልፍ እግል ትትነዘም ብከ። ሰበት 
እሊ እብ ደረጀትነ ድራሳት እንዴ 
ወዴነ እግል ልሰደየ ለህለ እግለን 
እንዴ ሰጀልነ ምስለ ከስሶም ጀሃድ 
ተፋህም እንወዴ ለትሰደየ ህለየ። 
ክም መሰል ዲብ እሊ ናይ አድረሶት 
አግሩዝ በክት ሽቅል ለረክበ ወእብ 
ንዋይ ለትሰደየ ከምሰልሁመ 
ዓኢላት ሹሃዳ ወውላድ ሹሃዳእ 
ሰዳይ ለገብአት ህሌት። አዳመን 
ህዬ ሕነ ሰበትቱ ዲብነ እንዴ 
መጽአየ እግል ልትሸጀለ 
ወመሻክለን እምበል ሕበዕ ወስትር 
እግል ልሃባነ ወለትስእላነ ወጅብ። 
እብ መሕበር ለትገብእ ህዬ በዲር 
አስክ ናይ ሰልፍያት በክት ዐለ 
አዜመ ክም ናይ ፊስቱለ ሕማም 
ለሳደፈየን ሰዳይ እብ መሕበር 
ለገብአት ህሌት።

ዕዱ ግብአት ወኢግብአት ለፈርጉ ዕዱ ግብአት ወኢግብአት ለፈርጉ 
ሚቱ?ሚቱ?
ዕዱ ግብኣት መክሰብቱ! 

እግልሚ ምን ክም እንተ ሰበት 
ትትአመር ዕዱ ግብአት መክሰብቱ፡ 
እግልሚ መክሰብ እብሉ መስለከ፡ 
ሽቅልመ እግል ልርከበ ገብአየ 
ምንገብእ ዲብ መሕበር በቃዐተን 
ለትአመረት እግል ልግበአ በን፡ 
ንዝምት ለኢገብአት መቅደረት ላበ 
ምንመ ትገብእ ምን እግል ለአምረ፡
፡ እግል ልሰደየ ገብአየ ምንገብእ 
ሽቅል እግል ልርከበ ወማል እግል 
ልርከበ ላዝም ምን ቅሩብ መሕበር 
ለልአምረን እግል ልግበአ ህሌት 
እግለን። ሰበት እሊ መትነዛም ምን 
እሊ ለእንቤሉ ወኬን መ ዲብ 
መሕበርከ መትከምካም ገማለት 
አድሕድተ። እብሊ ለኢትነዘመየ 
አስክ ልትነዘመ እምበል ሕላሌ 
እንከድም ህሌነ ወሳክባት እበን 
ኢህሌናኒ። 
መትነዛም ድሁር ህለ ምን ገብእ፡ መትነዛም ድሁር ህለ ምን ገብእ፡ 

ዴራይ ዐዋዲ ዲብ ኣድምዖት ዴራይ ዐዋዲ ዲብ ኣድምዖት 
ህለ እግልክን ደረጀት ንኡሽ ህለ ህለ እግልክን ደረጀት ንኡሽ ህለ 
በህለትቱ?በህለትቱ?
እተ ቅድምት ምስለ በዲር ለዐለ 

ዶል ገንሑ ቅዱማም ህሌነ እብል። 
ዴራይ ክሽቦ ዛህር ዐለ አዜ ዛህር 
ኢህላኒ እንዴ ተሐብዐየ እግል 
ሊደየ ቀድረ፡ ዐድ እንዴ ቀየረየ 
እግል ሊደየ ቀድረ፡ ብሩር እንዴ 
ጌሰየ እግል ልውደየ ቀድረ፡ ዓይን 
ባይን ላኪን ኢህላኒ። ውላደት ዲብ 
ቤት እንዴ ትበዴ መጽአት አዜ 
ሐቴ ክልኤ እንዲኢኮን ለበዝሐየ 
ዲበ ምድን ለህለየ ጅህድ ገብእ ህለ 
መጸበሪ ዓመሲ እት አካን ዕያዳት 
እንዴ ገብአ ዲቡ እንዴ ጸበረየ 
ልትፈረጀ ሰበት ህለየ ውላደት ዲብ 
ቤት ቅሩብ ህሌነ እግል ንትዐወት 
እቱ ወክለን ዲብ ሕክምነ እግል 
ልትፈረጀ። ዲብ ምን ተሐት ዕምር 
አይ ህዳይ ምን እዳረት ወረቀት 
እንዴ ኢትትሃየብ ህዳይ ሰበት 
ኢህለ እለ ሽብህ ዐውቴ ባጽሓም 
ዲበ ህሌነ። በዲር ህዳይ እት ክል 
አካን ለገብእ እምበል እዳረት ገብእ 
ሰበት ዐለ ንኢሽተ መዐባይ እግል 
ትፈርግ ልትቀደር ኢዐላኒ፡ አዜ 
እዳረት ዳሕየት እንዴ ትሰጀለት 
ወለ ዕምረ እንዴ ትረአ ክም 
ትትሃዴቱ ገብእ ለህለ። ሰበት እሊ 
ዲብ ሓረቦት ዴራይ ወባሊ ዐዋዲ 
ተዐወትነ እግል ኒበል እንቀድር። 
ምናተ ኩሉ ረአሱ አብዴናሁ 
እግል ኒበል ህዬ ክልዶል መታበዐት 
ተትሐዝዩ። ገሌ ገሌ ሙጅተማዓት 
አማንኩምቱ እንዴ ልብል እግል 
ሊዴ ለቀድር ሰበት ህለ። 
እት አክር ናይ ሙስተቅበል 

በርናምጅ መሕበር ወጠን ምዴርየት 
ሃይኮተ እት ወደሕ አሰይደ በኪተ፦ 
“ሐቴ እብ መድረሰት ዐቦት ናይ 
አዋልድ አንሳት፡ ደረሰ ደረጀት ሳወ 
እግል ልብጸሐ ወእሊ ሙጅተማዕነ 
እብ ውላዱ እግል ለዓርፍ፡፡ 
ብዕድ ለህለ ዓዳት ባሊ ወዴራይ 
ኩሉ ረአሱ እግል አብደዮት 
ወሙጅተማዕ እንዴ አፍሃምከ 
ወጠወርከ አክል ሕድ ክምመ 
ለልትሐዜ ውላዶም ወአዋልዶም 
ምስል አክል ሕድ በክት ተዕሊም 
ምኑ እግል ለአስተፌዶ፡ ምስል በክት 
ናይ ሽቅል እግል ልርከቦ፡ ምስል 
በክት መስኡልየት እግል ልርከቦ፡ 
ዲበ ዮም ዓለም በጽሐቱ ለህሌት 
እግል ልብጽሖ እሊቱ መሕበር ክም 
ናይ ዮም ፈጀር በርናምጅ እንዴ 
ኤተነ ከድም እቱ ለህለ”ትብል።

16ይ ጅግረ ርያደት ቅዋት

ስወር

ድፋዕ ኤረትርየ

ሕዱግ ስሌማን
ሸባብሸባብ

ደረሳይ ወቅራአት አክትበትደረሳይ ወቅራአት አክትበትነጃት ዑስማን

1ይ ስፍሐት
                          
እለ ለእለ ሓለፍነ ከረም ድራሰት 

አካዳምየት ሰነት 2024/2025 
እንዴ አትመምነ ዲብ አውረሐት 
እጃዘት ቱ ለዐልነ። አዜ ህዬ መዳርስ 
እንቡት እቱ ለሀለ ወቅት ገብእ 
እት ሀለ፡ ምነ ዲቡ ዐልነ ፈስል ዲበ 
አሰሩ ለሀለ እንዴ ሐለፍነ እግል 
ነጃሕ ወነቲጀት ፈስል ብዕድ 
ዱሉያም ህሌነ። ከዲብ ወቅት 
ዕርፍ፡ ዲበ ሐልፈውነ አውረሐት 
እግለ መጸአነ ሀለ ፈስል ዳሌነ 
ሚኢኮን? መዳላይ ሌጠ እንዴ 
ኢገብእ ዲብ ወቅት ዕርፍ ለብናቱ 
ለመድ ቅራአት ጠወርናሁ ማሚ? 
ምነ ዲቡ ንሐልፍ ፈስል አክልአይ 
ለገብእ ምዕራፋት ደረስነ? እሊ ወለ 
መስሉ ሰኣላት እቡ እግል ንሕሰብ 
ላዝምቱ። እብሊ ለለሐስብ ደረሳይ 
ቅራአት ለፈቴ እግል ልግባእ ህሌት 
እሉ።  

ቅራአት ክታብ፡ ሐቴ ምነ 
ደረሳይ ዲብ ንኡሽ ዕምሩ እግል 
ልልመዱ ለወጅብ ቱ። ለመድ 
ቅራአት፡ አጀኒትነ ምን ንእሾም 
እግል ልዕበው ዲበ ለአስትህል፡ 
እብ ፍንቱይ እግል ደረሰ፡ ዲብ 
አካዳሚ ተዕሊሞም ሰኔት ፈገሪት 
እግል ልርከቦ ምኑ ሰበት ቀድሮ፡  
እብ መትሐሳር  ቅራአት እግል 
ልልመዶ ክል ነፈር ለልጸበሩ ቱ።  
ከሰፍሐት ሸባብ፡ እትለ ናይ ዮም 
ጥባዐተ፡ ምህመት ለመድ ቅራአት 
እግል ደረሰ እግል ነአዳሌ ሓርያም 
ህሌነ፣ ቅራአት በኪተት።  

 ምህመት ቅራአት ሚተ፧  ምህመት ቅራአት ሚተ፧ 
1.	 ቅራአት መቅደረት ናይ 1.	 ቅራአት መቅደረት ናይ 

ህግየ (ሉቀት) ተዓቤህግየ (ሉቀት) ተዓቤ
ቅራአት ክታብ፡ ዲበ እተ እነብር 

ሉቀት እግል ትስዴነ ዐቢ ሰዳይት 
ህሌት እግለ። ዲብ እንቀርእ 
ለእንረክቡ ከሊማት፡ እግል ክብት 
ቃላትነ እግል ለአፍይሕ ወለዓቤ 
ሰበት ቀድር፡ ዲብ ቅራአት እግል 
ንተረድ ዝያድ ለመድ ቅራአት 
እግል ለሀሌ እግልነ ወጅብ። እምበል 
እሊመ እግል ስርዐት ለእበ እንቀርእ 
ህግየ አው ሉቀት፡ ሰዋስው፡ እበ 
እለ እንቀድር ህግየ ክም ምራድነ 
እግል ንቅራእ ወንክተብ ሰዴነ። 
ከአፎ ለመስል ከሊማት ወታምም 
ሕስቦታት ሚዶል ወዲብ አየ ክም 
ንትነፈዕ እቡ እግል ነኣምር ሰዴነ።  
ወእምበል እሊመ ለሀለ እግልነ 
ሕሳብ ክም ሐዜነ እግል ንሽራሕ 

እንቀድር።
2. ቅራአት፡ ለትፈናተ ቅድረት 2. ቅራአት፡ ለትፈናተ ቅድረት 

ረአይነ ወሕሳብነ ወስክረአይነ ወሕሳብነ ወስክ
ቅራአት እግለ ሳድፈነ መሻክል 

ዝያድ እግል ንሕሰብ ዲቡ ዐባይ 
ተረት ህሌት እግለ። ቅራአት 
ለደቀበት ሐብሬ ወለትፈናተ አምር 
ሰበት ሀለ ዲበ እግል ውላድ አዳም 
ለዐቤት ፋኢደት ህሌት ዲበ። እብ 
ቅራአት እንዴ ትበሀለ ለልትረከብ 
አምር ዝያድ ኩሉ ዕዉታም ወዴነ፡ 
ዲብ ምግሳይነ እንዴ ህሌነ ዲበ 
ዐለም ሚተሐስል ወጀሬ ክም 
ህሌት ነአምር፡ ለመድ ቅራአት ዶል 
ብነ ኩሉ ለእሉ ነሐዜ መዕሉማት 
እንዴ ኣመርነ፡ ኩሉ ዲብ ሐን 
ምልክነ ሰበት ገብእ አምርናመ 
ዲበ ትወቀለት መርሐለት ክም 
ሀለ እግል ንትረሳዕ አለብነ። አክል 
ምድር ጸብሐ ከለትከተበ መጀላት 
ወአክትበት ዶል እንቀርእ ምስል 
ናይ ዶሉ ቴክኖሎጂ ነአሳድር 
ህሌነ።

 3. ቅራአት፡ ሕሳብከ እግል  3. ቅራአት፡ ሕሳብከ እግል 
ትሽራሕ ወቀድረትከ እግል ወሰኮት ትሽራሕ ወቀድረትከ እግል ወሰኮት 
ሰዴሰዴ

ቅራአት፡ እክልሕድ ክም ሙነት 
ተ። እሊ በህለት ምን ሰፍረ እግል 
ንድሐን ነብራ እንበልዕ፡ ሙክነ 
እግል ሰኒ ልሽቄ ሙነት ተአትሐዝዩ፡ 
ወለ ሙነት ሙክ ህዬ ቅራአት ተ። 
ገሌ ዑለማእ ብዝሕ ቅራአት እብ 
ገበይ ክታበት እንዴ ወደ ክም 
“ለአገስዕ” ወዴ ልትበሀል። ቅራአት 
ሉቀትከ (ህግያከ) ወሩእየትከ ክም 
ዘይድ ወፈይሕ ሐቆ ወደ፡ እብ 
ክታበት እግል ተአተንፍስ ለዐቤት 
ሰዳይት ከልቅ። ክመ ልትበሀል 
ለእሉ ተሐስብ ሕሳብ ዋድሕ 
ገብእ፡ እግል ጌመሞት ስታትከ 
ሰዴከ፡ ዲብ ክታበት ወቅራአት 
ክም ቄድራይ ትትሐሰብ ዓመተን 
ቅራአት ዲብ እሊ እሉ እንቤ 
ደረጀት ተአበጽሕ። እብ 
ፍንቱይ ዲብ ወቅት 
ድራሰት፡ ፈዳብያም ቄርአት 
ላቶም ደረሰ፡ ሕሳቦም እብ ክታበት 
እግል ልሽርሕዉ ሰበት ቀድሮ ክም 
ፍንቱያም ልትረአው ወልትዐለቦ።

 4. ቅራአት፡ እግል አካዳሚ  4. ቅራአት፡ እግል አካዳሚ 
ተዕሊም እብ ኦሆታይ ጃንብ ተዕሊም እብ ኦሆታይ ጃንብ 
ሸምሉ።ሸምሉ።

ቅራአት ምስል ሰኔት ፍገሪት 
ደረሰ እንዴ ጻበጠ ዲብ ልትሸራሕ 
ሳምዓም ህሌነ።  ዲብ ለልትሀየበነ 
ደርስ እበ ሸፍገት ገበይ ክም 

እምፍህም ወዴነ። ለሔሰ አፍካር 
ዶል ብነ እግል መሻክል እብ 
ቀሊል ሐል ክም ረክብ እንወዴ። 
ለሔሰት ሩእየት ዲብ ነፍስከ 
ወበካትከ እግል አመሮት ኦሮት 
ምን መሳሌሕ ቅራአት ቱ።  ዲበ 
እት አካዳሚ ተዕሊም ለልትሀየብ 
ሸሬሕ እብ ሸፋግ ወቀሊል አስሉብ  
እግል ትፈሀም  ሰዴ፡ እሊ እግል 
ትርከብ ላኪን እበ ሔሰ አፍካር 
ወንየት ፈዋኢድ ቅራአት  እግል  

ነኣምር ህሌት 

እነ፡ እሊ ህዬ እብ 
ቅራአት ለትትበጸሕ ቅድረት ተ። 
ቄርኣይ ደረሳይ ዲብ ሐቴ ጭንቢት 
አካን እንዴ ትገሰ እግል ልቅራእ 
ለመድ ወቅድረት ለአትሐዝዩ።  
ናይ መድረሰቱ ክታብ አው ከራስ 
እግል ልቅራእ ለመድ ሰበት ጸንሕ 
እሉ ዝያደት ሰድዩ። ዲሲፕሊን 
(አደብ) ሕፍዝ ናይ ደረሳይ፡ እብ 
ናይ ቅራአት ለመድ ረክብ፡ ምስለ 
ሀለ እሉ ተጃርብ ቅራአት ዝያድ 
ዐውቴ ትትበሀል።

 5. ቅራአት፡ ዲብ ኩለ ዐለም  5. ቅራአት፡ ዲብ ኩለ ዐለም 
ለተአበጽሕ ጠፈር ተለተአበጽሕ ጠፈር ተ

እብ ገበይ ቅራአት ዐለም ከለ 
እግል ንብጻሕ ለሳድፈነ መታክል 
ክም አለቡ ዑለማእ ሻርሓም 
ህለው። ዲብ ዐለም ለሀለ ዓዳት፡ 
አፍካር፡ ተጃርብ፡ ፈልሰፈት፡ ዲብ 
ምግሳይነ እብ ቅራአት እግል 
ንብጽሑ እንቀድር። አሳስ ዐቅል 
ወአምር ለዲቡ ነብር ባካት እብ 
ዋጅብ ዶል ተአምር ቱ። ቅራአት 

እምበላመ ኣመሮት አጥራፍከ፡ 
እብ ጂኦግራፍያይ ቅያስ እግለ 
ምንከ ለረይም እግል ተኣምርመ 
ለልትቀደር ቱ። አጥራፍከ ወዐለም 
ኩለ  እበ ቀለት ገበይ ዲብ ሚ 
ሓለት ክም ህሌት እግል ተኣምር፡ 
አፍካርከ ወስዕ ወዲመ ለደቀበ 
ዔማት ክም መልክ ወዴከ።

 6. ቅራአት፡ እግል ደረሰ  6. ቅራአት፡ እግል ደረሰ 
ዲበ ትወቀለት ደረጀትዲበ ትወቀለት ደረጀት እግል  እግል 

ተ አ ብ ጽ ሕ ተ አ ብ ጽ ሕ 
ትቀድር።ትቀድር።

ደ ረ ሰ 
ዲ ብ 
ኩልያት 
ወ አ ሰ ሩ 

ለሀለ ሽቅል 
ዐለም እብ ሰበት 

ቅራአት ዕዉታም ክም ገብኦ 
ወዴ። እብ ገበይ ቅራአት ለመጽእ 
ናይ መትመራማር ወበሐስ እግል 
ልግበኦ ክም ሰድዮም ልትአመር። 
ለቀርእ ነፈር ዲብ ኩሉ አሽቃል 
ዐለም ዕዉት ለትወድዩ ቅራአት 
ሌጣ ተ። እብ ቅራአት ዲብ 
እሊ እሉ እንቤ ደረጃት ሐቆመ 
እንበጽሕ፡ ሐቴ ምነ ዲብ አምዕላይ 
መንበሮነ ለእንወድዩ ወራታት ተ።

 ቅራአት አክትበት እግል  ቅራአት አክትበት እግል 
ደረሰ ሚ እግል ልንፈዖም ቀድር፧ ደረሰ ሚ እግል ልንፈዖም ቀድር፧ 

ቅራአት ዳብ ደማነት ነፍስ 
ዐባይ ሰዳይት ወተረት ህሌት 
እሉ። እብ ገበይ ቅራአት እንዴ 
ወዴነ ዲብ ነፍስነ ለሀለ መሻክል 
ንፍሀም ንሕለል እንቀድር፡  ናይነ 
ረአይ ክም እመ’ልክ አው እብ 
ረአይነ ክም እንገይስ ወዴነ፡ እግል 
ንእመን እቡ ወደሚርነ ለረይሕ 
ሰበት እንቀድር ዲብ ደማነት ነፍስ 
ለህለት እግልነ መዕነዉየት ዘይድ 
ወተዐቤ መጽእ።

ቅድረትነ ዲብ አንተብሆት ቅድረትነ ዲብ አንተብሆት 
ክም ዘይድ ወዴክም ዘይድ ወዴ

ቅራአት፡ አንተብሆት ተሐዜ። 
ለትፈናተ አክትበት ዲበ እንቀርእ 
እቱ ወቅት፡ ምን ክትር ራሐት 
ኩሉ ሕሳብነ ዲበ እሉ እንቀርእ 
ክታብ እንወድዩ። ምን እሊ 
እንዴ ትበገስነ ህዬ ዲመ አክትበት 
ወብዕድ ናይ ቅራአት መጀላት 
ክም ንዛቤ ወዴነ። ወምን እሊ 
እሉ ንትዛቤ አክትበት ልግባእ 
ወመጀላት ዐውል ቃሊ ለቡ አምር 
ክም እንረክብ እንገብእ። 

 ቅራአት፡ ዲብ ፍጥር ወስናዐት  ቅራአት፡ ዲብ ፍጥር ወስናዐት 
ክም እንረክዝ ወዴነክም እንረክዝ ወዴነ

ቅራአት፡ እግል ደረሰ ዲብ 
ሐዲስ ሕሳባት፡ ወአፍካር ሰበት 
መረሐነ፡ ናይ ፍጥር፡ ስናዐት፡ 
ወአፍካር ሐዲስ ክም እንወስክ 
ወዴነ። ምስል ምዩላትነ ወለ ሀለ 
እግልነ ምህናት ለገይስ አክትበት 
ምን እንቀርእ ልትሐሬ። እሊ ዶል 
እንወዴ እግለ ፈጅር ሓስባሙ 
ህሌነ ምስተቅበል እግል ልስዴነ 
ቀድር ወዲበ ሔሰት መርሐለት 
እግል ለአብጸሐነ ቀድር።

ቅራአት፡ እግል ንድረስ ቅራአት፡ እግል ንድረስ 
ወንትዐለም ተአትናይተነወንትዐለም ተአትናይተነ

አምር  ናይ እለ እዲነ መከለሲ 
አለቡኒ። አምር ናይ ኖስናመ 
ክምሰልሁ። እግል ትድረስ 
ወተኣምር እብ ክለ ንየት ዱሉይ 
እግል ትግባእ ህሌት እግልከ። 
ደረሰ ህዬ እግለ ገአ አምር እግል 
ልርከቦ ዱሉያም እብ ግብአቶም 
ለመድ ወፍቲ ናይ ቅራአት እግል 
ለሀሌ እሎም ላዝምቱ። ሓይሳም 
ቄርአት ወእብ ፍንቱይ ደረሰ፡ 
ፋኢደት አው መስለሐት ቅራአት፡ 
እለ ለእለ ቀርአኩም ተ። ምን 
ቅራአት ለልትረከብ አምር ቅያስ 
አለቡ። ከሰበት እሊ ምን ናይ 
ፈስልነ አክትበት እንዴ አንበትነ 
አስክ ብዕድ አክትበት ወመጀላት 
ለተአበጸሐነ ፍቲ ወለመድ ቅራአት 
ክም ነአጠውር፡ እግል ንሽቄ ክም 
ዐባይ ምህመት እግል ንርአዩ ለብነ 
ኦሮት ምን አስሉብ ሐያትነ ክምቱ 
እንዴ ኣመርነ፡ ቅራአት እግል 
ንፍቴ ህሌት እግልነ።

ምህሮ ወተርብየትምህሮ ወተርብየት
ዛህራ ዐሊ

ለካልኣይ ገጽ እዲነለካልኣይ ገጽ እዲነ

ዲብ እለ እድንየ ብዞሕ 
ምህዞታት ትመሀዘ። ሰሩ ገሌ 
ህዬ ዲብ ጠቢዐት እት ሀለ አዳም 
ለይኣመረዩ ምናተ፣ ፍንቱያም 
አንፋር ለረክበዉቱ። ከእብ ክሱስ 
ባሮሜተር ዶል ንትሃጌ፡ ባሮሜተር 
ደቅጥ ናይ ሀወእ ለትቀይስ ኣለት 
ተ። እለ ኣለት እለ ዲብ ሰነት 
1943 ዓልም ሕሳብ ወፊዚክስ ላቱ 
ኢቫንጀለስተ ቶሪስሊ ለልትበሀል 
ወድ-ጥልያን ዲብ ዕንድር ናይ 
ዕጨይ እብ ሜርኩሪ ልትመራመር 
ዐለ። ለዕንድር እብ ግንፍሌሁ 
እንዴ ደብአዩ ተሐት አግነሐዩ። 
ሐቆ እሊ ለጭብዕቱ ክምሰል ሀረሰየ 
ፈረገት ናይ 152 ሚሊምትር 
ተርፈት። ቶሪስሊ ለጋሪት እብ 
ሰበብ ደቅጥ ሀወእ ክምሰል ገብአት 
እግል ልቀይም ቀድረ።
ብለይዝ ፓስካል እሊ በሐስ እሊ 

እግል አከዶት ክእነ ለትመስል 
ኣለት እንዴ ነስአ ዲብ ደብር 
ፈግረ። ህቱ አክለ ለዐል ዐርገየ 
ደረጀት ናይለ ሜርኩሪ እንዴ 
ትደሀር ጌሰት። እብሊ ህዬ ብለይዝ 
ፓስካል አክለ ዲብ ትትወቀል ግስከ 

ዎሮት እናስ ጀሪደት እት 
ቀርእ፡ ወለቱ ንኢሽ ክልዶል እት 
ተአትቃብል ጅርሰት አርኤቱ። 
እግል ትትወርኬ ምኑ ሰበት ሐዘ፡ 
ሐቴ ከሪጠት ዐለም ለዐለት ዲበ 
ወረቀት እንዴ ሻጠጠ፡ ለከሪጠት 
ዲብ አድሕድ እግል ተአትላጥአ 
አስአለየ። እሊ ሽቅል እሊ መደት 
ረያም ክምሰል ነስእ ምነ ኣምር 
ሰበት ዐላቱ ክምሰልሁ ለወደ። 
ምናተ፡ ለወለት ዲብ ቀበት ሐምስ 
ደቂቀት ለከሪጠት እንዴ አትላጥአተ 
መጽአቱ። አቡሀ እንዴ ትፈከረ፡ 
ከአፎ ክእነ እብ ሸፋግ አትላጥአክየ፧ 

ሕዱድ ናይለ ድወል ከአፎ ፈረግክዩ፧ 
እት ልብል ትሰአለየ። ለወለት ስሕቅ 
እት ትወዴ፡ ዲበ ካልኣይ እንክረ 
ገጽ ናይ እናስ ሰበት ዐለ እግለ ገጽ 
ክምሰል መርጀዕ እንዴ ነስአኮ እግለ 
ከሪጠት አትላጥአክወ። ዲብ ትብል 
በልሰት እቱ። ለእናስ ምን ውዲት 
ናይለ ወለቱ ለገብአት ጋሪት ካልኣይ 
ገጽ አው ብዕድ በሰር ክምሰል ህለ 
እግለ እግል ልፍሀም ቀድረ። ሰበት 
እሊ እድንየ ዎሮት ገጸ ሌጠ እቡ 
ኢንታለየ ወኢንምዘነ፡ ላማ ካልኣይለ 
ገጸ ሰኒ ክም ለአትሐዜነ ነኣምር 
ወንፈትሹ።

እት መደት ቅድምት መዐስራይ 
ሰኒ ፋርስ ነብረ። እንሳሁ እት 
ምዕጥን ዶል ትወርድ ፈርህዉ 
ወፈትዉ ሰበት ዐለው፡ ለመዐስር 
ለብዕደት እት ልትባደሮ እንዴ 
መጽአው ገሎ እግሉ ነብረው። 
ምናተ፡ መደት ሐቴ እንዴ ሐመ 
በዐል ዐራት ገብአ። ለእንሰ በነ 
ዶል ወርደት ለሰብ ለበዲር 
ለሐሹመ ዐለው ተርከው እግለ 
ወትዳገነወ። ህቱ ሕሙም ዲብ 
እንቱ ለከበር ክምሰል ሰምዐ 
እት ገመል እንዴ ትጸዐነ ዶል 
መጽአ፡ ለመዐስር እት መጽእ 
ክምሰል ረአዉ እት ልትባደሮ 
ለእንሰ እንዴ ገለው አስተወ። 
እለ ዶል እለ ህቱ ክእነ እት 
ልብል ሐለ፤

 ለአዳም ሰኔት ኢለአምር 
ሰኔት ኖሼ አምረ

አጥዐሚቶአጥዐሚቶ
ዎሮት መደርስ እት ፈስል እንዴ አተ እብ ክሉ ሽዑር እት ለአደርስ 

ዎሮት ደረሳይ እት ሰክብ ረአዩ። ክእነ ህዬ ትበሀለው።
መደርስ - ስምዐኒ አነ እግል ሰካብያም እግል አድርስ ኢመጽአኮ፣ 

ስካብ ማጽእከ ሐቆ ህለ ዐድ እንዴ ጊስከ ዲብ ዐራትከ ስከብ።
ደረሳይ - እስታዝ እት አምር ኢሰከብኮ፡ ለክርንከ ክምሰለ ሙዚቀት 

መረ ሓምለት ወጥዕም ሰበት ገብአት እንዴ ኢልትአመረኒ ሰከብኮ፣ አነ 
እግል ይእስከብ ለክርንከ ስርግዕት ውደየ። 

ገሌ ምን መባልስ ዕጉላም ገሌ ምን መባልስ ዕጉላም 
• እብ ክሱስ ርሕከ ኢትሸከክ፣ ሽቄ ወወቀይከ እት ዐመል ክምሰል 

ልተርጀም እመን።

• እግል ዎሮት ጋር እብ ትምኔት ሌጠ ሰበት ኢትረክቡ፡ ምን ትምኔት 
እንዴ ሐለፍከ ክደም እግሉ፣ እሊ ዶል እሊቱ ትምኔትከ እት አማን 
ለትተርጀም።

• ዕዉታም አንፋር አድሕድ በኑ ወእግል አድሕድ ትንክበ ገብኦ። 
አድሕድ ለአትናይቶ፡ እት ሰኔት ደርኮ፡ እብ ወቀይ አድሕድ ልትዐጀቦ 
ወሰኔት አድሕድ ልተምነው፣

• አንፋር እኩያም፣  አድሕድ ለአቡ፡ ዲብ ሕድ ቀንኦ፡ አድሕድ 
ለሐሙ ወቀቦ፣ እት ደንጎበ ህዬ ምን ለሀ ወለሀ ልትበተኮ።

• ሰሓቅከ እሻረትካቱ፣ ሸኽስየትከ መክሰብካ ተ፡ ሰብርከ ህዬ ዐውቴካ ቱ

• ወድ-አዳም ፍሬ ናይ ፍክሩ ቱ፣ ክመ እለ ሐስበ ገብእ፡ ከመ እለ 
ሐስበ ረክብ ወክመ እለ ከድመ ልትሰርጌ።

• ገበይ ዐውቴ ክል-ዶል እት ብነ ትትረከብ ወአስክ ዐውቴ ትነስአከ።

• ዲብ መሻክል ዶል ትረክዝ ወእብ መሻክል ዶል ትፈክር፡ ክል-ዶል 
መሻክልከ ለዐቤ፡ ዲብ ፍተሕ አው ሐል ዶል ትረክዝ ወእብ መርሀዮ 
ዶል ተሐስብ፡ በክትከ ለዐቤ ወወራትከ ትትሰርገል።

• እግል ዐውቴ ለህለ እግልከ ምራድ፡ እበ ፈሸል ክምሰል ሳደፌከ እግል 
ሐሶሳይ ለትወድዩ ወቀይ ልትአመር።

• ተፍኪር ራቴዕ፡ ፍገሪት ራትዐት ልስሕብ፣ ተፍኪር መክሩህ እኪት 
ለአተርብ።

ሰኔትከ ሰኔት አታልየሰኔትከ ሰኔት አታልየ

	 ሰኔት ተ እሲት ንእሽ 
ወለት ለእመ ትድሕረ

	 ሰኔት ተ ዐባሲት እንሰ 
ለመዐስር ትከብረ

	 ሐወዘት ምን ገብእ 

ረአስለ ሻባይ ትፈግረ
	 ተሐለበት ምን ገብእ 

እብ ተገሪ ትገልለ
	 ዐዳይ ትበሌዕ ወዖበል 

ለነቢ እንዴ ልድሕረ
	 ውላድ ወሉል ለሖጸት 

በኑ ሸልለ
	 ሄሪ ወለት ጨጋሪት 

ኢተአባሪ ዲብ እለ
	 ወድ-ሰለሙን ንታሌ 

ግሰትነ እግል ነዐግለ
	 ደገ ዐቢ ንታሌ 

አገርመ አፍሩስ በድረ
	 ሄሪ ወለት ጨጋሪት 

ኢትአባሪ እትለ
	 ግሉል ለሐቤዕ በደኑ 

ዶል ለነፍሱ ጸብረ
	 ለሰይፍ ሎንካይ ኢኮን 

ወለበዐሉ ሕንብረ
ምን እለ ቅሰት ለእንፍህመ 
ህሌት ምን ገቢእ፡ ዓፍየት 
ዳይመት ኢኮን ወሕማም መ 
እተ ክምሰልሀ። ዮም ተሐምም 
ወፈጅር ትትዓፌ። መሕገዝ 
ዮም እንዴ ርኤነ ዲብ ብዕዳም 
ኢነአትጫብብ፡ ፈጅር ረህየት 
ሰበት ትመጺእ። ሰብ ገጽ ሌጠ 
ኢንግበእ፡ ዲብ ግራመ ዕሉታም 
እግል ንግበእ ለአስትህል። 
ሰኔትነ ሰኔት ነአታልየ።

ርክን ዕሉም ርክን ዕሉም 

ለትደሀረ ደቅጥ ሀወእ ክምሰል 
ሀለ እግል ለአክድ ቀድረ። እብሊ 
አፍካር እሊ ደቅጥ ሀወእ ለትቀይስ 
ኣለት ትመሀዘት።



1010ገጽገጽ1818ይትይት ሰነት ዕልብ 42 ሰነት ዕልብ 42 አርቡዕ 08 ኦክቶበር 2025አርቡዕ 08 ኦክቶበር 2025

መሐመድ ዳፍለ

5 ኦክቶበር ድንያይት አምዕል 
መደርሲን፡ ክል ሰነት ሕሽመት 
ወመስኡልየት መደርሲን እበ 
ለአርኤ፡ ክምሰልሁመ ዱቅሪ 
ልግበእ ወእብ ወለት ገበይ 
እግል ክሎም ለከስሶም ጀሃት 
መስኡልየት እበ ለልአረፌዕ 
ለትፈናተ ስቅራታት እቡ 
እብ ሕሽመት ውቅል ዝክርት 
ትውዕል። 

ዮም ዓመትመ፡ “አደቃብ 
መደርሲን፡ ከህላት እንዴ ወቀለ 
ኔብራይት ዐቦት ለአደምን!” እበ 
ትብል ስቅራት እት እዲነ እግል 
32ይት ሰነተ፡ ወዲብ ዐድነ 
ኤረትርየ ህዬ እግል 29ይት 
ኢነተ ትትዘከር ህሌት። እለ 
ምዕል እለ እግል ፊቃዶ ሌጠ 
እንዴ ኢገብእ፡ ክሎም እብ ዱቅሪ 
ወወለት ገበይ እት ወራታት 
ደሪስ ወአድረሶት ለትከስአው 
መዋጥኒን ወመአሰሳት፡ ለሐልፈ 
ወቀይ እንዴ ቀየመው፡ ለሰኒ 
ጀዋንቦም እንዴ ዐቅበው 

ወለሐዋን እንዴ ሰይሐው እት 
ሙስተቅበል ዲብ ለሔሰ ተየልል 
እግል ልትበጸሕ መስኡልየት 
ክብድት ለትአረፌዕ ዕለት ተ።
እትለ መደት አዜ ቅያስ 30 
አልፍ አንፋር ለቡ መሕበር 
መደርሲን ኤረትርየ፡ እት ሰነት 
1958 ለትአሰሰ እት ገብእ፡ 
ምን ሰነት 1996 እንዴ አንበተ 
ህዬ፡ ዕዱ እድንያይት መነዘመት 
ተዕሊም ወመንጠቀት አፍሪቃ 
ቱ። አግደ ሀደፍ መሕበር 
መደርሲን ኤረትርየ፡ ቅድረት 
ምህነት መደርሲን እንዴ ወቀልከ 
እብ ክሉ ብቆዕ መዋጥን እግል 
ልፍሬ እተ ገብእ ካድም ሰዳይት 
ተረቱ ቀደሞት ቱ። 

ምን እሊ እንዴ ትበገሳ ቱ ህዬ፡ 
መሕበር መደርሲን ኤረትርየ 
እብ ደረጀት ወጠን ወኩሉ 

ልእከት 5 ኦክቶበር 2025፡ እድንያይት አምዕል መደርሲን
አቃሊም ዐድነ ቅድረት ምህነት 
መደርሲን እተ ወቅል ለትፈናተ 
ተእሂል ወመሓደራት እንዴ 
ነዘመ አሽቃሉ ወዴ ለሀለ።
አሳስ ዐቦት ናይ ሐቴ ዱለት 
ተዕሊም ቱ። ለልትሐዜ ደረጃት 
ዐቦት ወመትቀዳም ለልደመን 
ህዬ፡ እበ እተ ደውለት ልትሀየብ 
ለሀለ ዕልም ሰበት ገብአ፡ 
እሊ እግል ልትደመን ሸዐብ 
ወሕኩመት ኤረትርየ መጃል 
ተዕሊም አውለውየት እንዴ 
ረተበዉ ገዛፍ ናይ ማል ወነሐር 
አዳም ክስአት ማል ወዱ ዲቡ 
ህለው። 

ክም ፍገሪቱ ህዬ፡ መአሰሳት 
ተዕሊም ምን መአንብታይ አስክ 
ተዕሊም ውቁል እት ኩሉ አካናት 
ወእትጅሃት ወጠን ምዱድ ሀለ። 
ሰበት እሊ፡ መደርሲን እት ኩሉ 
አጥራፍ ወጠን እንዴ ትወዘዐው፡ 
እግለ ሳድፎም ተቅዪራት ሓለት 
ጀው ወተሐድያት እቅትሳድ 
ወእጅትማዕየት እት ልክህሎ፡ 

ሽቅሎም ወዱ ህለው።

ተቅዪር ኑዕየት ተዕሊም 
እግል አምጽኦት፡ ክስአት-ማል 
ብዝሕት ወምቅረሔ-ካድም ናይ 
ኩሉ ለከስሱ አጅህዘት ወሰብ 
ሽርከት ለጠልብ ምንማ ቱ፡ 
ለአግደ መሻርካዩ ወበዐል ብትሩ 
ላቱ መደርሲን ቶም። እብሊ 
ህዬ መደርሲን ኩሉ ተሐድያት 
እት ልክህሎ፡ ሸዐብ ወሕኩመት 
ለአርፈዐዎም ተ መስኡልየት 
እብ በቃዐት እግል ልፍጎረ፡ እብ 
ኩሉ እትጅሃት አደቃቦም ላዝም 
ወምህም ጋር ቱ። 

ምን እሊ ለልትበገስ፡ በቃዐት 
ምህነት ወከህላት መደሲን 
እግል ወቀሎት፡ አደቃብ እዳረት 
ተዕሊም ወኣላተ ለአትሐዜ። 
ሰበት እሊ፡ ለምን መደት ረያም 

በርቅ መቀየምበርቅ መቀየም

ለበርቀ መቀየም - ምን ስዒድ ቅብለት ዶረ
‘ግል ልትቃጠር ዲብ ምድር- ሸማል ብሩድ ጾረ
ሃንአት ዳፍአት ተምኔነ - ‘ግል ለሀበነ ለኬረ

እግል ትህረብ እት ዕን ረአይ - ክለ ትፈረረት እት ሴረ
ሕበር ትከማከመ - በዐል ሐጺን ወሞረ

ለዝላመ መቀየም - መራር ዐለት እብ ዶላ
በርቀ ጌሰ ለይ አብሑር - ወሰሩ ቀጥረ እት ጎነ።

ለጠለበት ዲብ መስር - ትልም አሳስ ከሬቱ
እድሪስ መሐመድ ኣድም - ናድረት ዐለት ስሜቱ
ሰቤ ለአምዋል ከምከመ - እግል ለአንግፍ ቅንቤቱ
እግል ሕርየት ወሰላም - ሓምድ ጣልቅ አፌቱ
ምን ዳነኖት ወቅበ - ከደን ሐረ ምን ቤቱ

ዳሩ ሐድገ ወአፍያቱ - ወባሽለት ለዐለት ሸዌቱ
በዲር ድሉይ ለዳዩ - ለዐለም ሚዶል ቀዌቱ

መሐመድ ለወድ ዳውድ - ሼክነ ለእበ መርቤቱ
እብ አልፋትሐ ሳርሐዩ - ወደሐረ ምነ ነፌቱ።

ሓምድ ለሞት ሐረ - በደል ቲለ እስትዕማር
አፍረንጂሁ ዲብ መርከብ - ሶተል ዕንዱቅ ወዝናር

የሐረግረገ ገጽ ግረ - ጎማት ባትክ ወቀራር
ጀላብ ዕ’ለት ወሐበን - ለሕፍን ሐረ ወመራር።

ዐንጀ በትከ ከፈኑ - ምን አከጀህ ወድ’ለት
በደል ጋድኦት ወቅበ - ተእሪክ ሐረ ወዕ’ለት

ኢትበገሰ ምን ሰልፉ - እግል አትቃባል ወግ’ረት
ኢትካለበ አፍያቱ - ወኢትዋለበ እት ሐረት
ቴለል ምንመ ጨበ - ወሓለት ምንመ መረት

እት ልትካሮፉ እብ ሻቢት - ነፍሱ እብ ሰከይ ኢፈረተ።

እት ገበዩ ወሐቁ - አዳል ምንመ ለአሽኮክር
ቀዳም ክሉ ዳልሃቱ - ለጎማት ሓድር ወእስር
ጋምል ዐለ ቀነብያት - ወቀይም ዐለ ለምድር 

እት ልትሓደር ጋሻሁ - ወእንዴ ሳሬሕ በዐል ሕስር
ቀቀዕ ልብል ከውያቱ - ወደውሄ ወዴ ለእክል

ቦሊስ ዐባይ ትከምከመት - እግል ትቃይድ ወትሓሽል
እብ አትፋርሆት ጀረበት - ዐባዪ ዐድ ዲብ ተአስእል

ወሓምድ ቤለ ይአቀብል - ቴለል ልምረር ወለአጅእር።

ለባለበት አልባኒ - እግል ተአትናፍር አስግደት
ወምን ገብእ ልሽበበ - ዐዋቴ ብእተ ለሕደት
61 ሰብተምበር ተ - ለተእሪክ ዳይም ወልደት
እብ አብሳር ሐዘዉ - እብ አትሃማል ወክጠት
ዘባጥ እት በስዋት - ለጠልገቱ ኢሰሐተት

መራነቱ በናተ - እብ ተህዲዳት ኢትመሀጸት
ህቱ እበ ሐበኑ - ወአባይ ትከረ ዲብ ወርጠት።

                              ልተላሌ...
  

           ኡስታዝ ሁመድ ሓምድ ኖር           ኡስታዝ ሁመድ ሓምድ ኖር
            ምን ዔሸንኪት - ምዴርየት ሀይኮተ            ምን ዔሸንኪት - ምዴርየት ሀይኮተ

እንዴ አንበተ ገብእ ለሀለ ጸገም 
እብ ገያደት እት ተአተሴርሩ፡ 
እት አጣፍሖት አርደት እግል 
ወራታት ደሪስ ወአድረሶት 
ገብእ ለሀለ ካድም እግል 
ልተረድ ቡ። ለዲብ ተዕሊም 
አሳሲ እግል ልምጸእ ልትሐዜ 
ለሀለ ተቅዪርመ፡ እግ’ለ ተዕሊም 
ውቁልመ አሳሱ ሰበት ቱ፡ እብ 
ክለ ሒለትነ እግል ንሽቄ ዲቡ 
ወጅብ። እብ ጀሀት መደርሲን 
ህዬ፡ መደርስ እብ ትሉሉይ 
ለልትዐለም ወወራታት ብሑስ 
ለወዴ እግል ልግበእ ሰበት 
ወጅብ፡ መደርሲን እት ረአስለ 
ሀለ እሎም አምር ወምህነት፡ 
ጸሚድ እት ትሉሉይ ጠወሮት-
ነፍሶም እግል ሊደው ቦም። 
ከግድም፡ ተቅዪር እት ኑዕየት 
ተዕሊም እግል አምጽኦት፡ 
መደርሲን ጠባዬዕ ወኣዳብ 
ምህነቶም እንዴ ተዐንደቀው 
ወመሰል ሰኔት እንዴ ገአው፡ 
ለሸዐቦም ወሕኩመቶም ለታከወ 
ምኖም ለህለው መስኡልየት 

ምህነቶም፡ ወጠንያይ ጾሮም 
ክም ተ እንዴ ኣመረው፡ 
እምበል ሕላሌ እግል ልክደሞ 
ዲበ ወጅብ። 

መሕበር መደርሲን 
ኤረትርያመ፡ እት ተዕሊም 
ተቅዪር ኑዕየት እግል አምጽኦት 
እተ ገብእ ካድም፡ ዋጅበት 
ተረቱ እግል ለአግዴ እግል 
ልትጻገም ክም ቱ ለአክድ።
በኪተት እንቡተት ተዕሊም 
ሊደየ እግልነ።

ዕምር ጥዉል እግል 5 
ኦክቶበር፡ እድንያይት አምዕል 
መደርሲን!

   
ዐውቴ እግል ገቢል!ዐውቴ እግል ገቢል!

ልእከት መሕበር መደርሲን ልእከት መሕበር መደርሲን 
ኤረትርየ ኤረትርየ 

ኣድም አብሐሪሽ

ጅግራታት ርያደት ቅዋት ድፈዕ ተመጅግራታት ርያደት ቅዋት ድፈዕ ተመ
**በኒፈር፡ ሻምፕዮን ገአ****በኒፈር፡ ሻምፕዮን ገአ**

ተቅሪር፡ ሙሴ ገ/እዝግኣብሄርተቅሪር፡ ሙሴ ገ/እዝግኣብሄር
ስወር፡ ክብሮም ጸሃዬስወር፡ ክብሮም ጸሃዬ

ጅግራታት ርያደት ቅዋት ድፈዕ 
ኤረትርየ 2025፡ ሰንበት ንኢሽ 4 
ኦክቶበር እት ስታድዩም ከረን እብ 
ናይ ውላድ ትልህየ ኮበሪት እግር 
ተመ።  
እሊ ምን ሰነት 2010 ወሐር 

እት ክል-ክልኦት ሖል ገብእ 
ለሀለ ጅግራታት፡ ዮም ዓመት 
እግል 16ይት ኢነቱ፡ እት ሄለል 
ሰብተምበር፡ “ዴሽ ሐበን፡ እት ስከት 
መርበይነ ድሬዕነ” እበ ልብል ሸዓር 
እት አስመረ አንበተ። እት አስመረ 
ጅግራታት ቼዝ ወባስኬት ቦል እንዴ 
አትመመ ህዬ፡ ለተርፈ ሐምስ ጅንስ 
ርያደት እቱ ለወድየ ጅግራሁ እግል 
ለአተላሌ አስክ ከረን ትከረ። 
ጅግረ ተንሺን ጥለግ፡ አትሌቲክስ፡ 

አሴራር ዐስከሪ፡ ቮሊቦል፡ ወኮበሪት 
እግር ህዬ ዲብ ከረን ወደዩ። 
ለሐልፈየ ጅምዐት ወሰምበት ንኢሽ 
ህዬ፡ ናይ ካቲመ ትልህያታቱ እብ 
ኮበሪት-እግር ውላድ ወአዋልድ እት 
ከረን አትመመ።
ጅምዐት ምን ገጽ ምሴ፡ እት ካስ 

ለሐልፈየ አዋልድ ክንፊ ወሓሬና 
ትዋጅሀየ። ጀርቤታት ሰኒ ወዴ 
ለአምሰ ፈሪቅ ሓሬና ህዬ፡ እት 38 
ደቂቀት እብ ፍትሓዊት ተወልዴ 
ጎል ሜርሒት ኣተየ ከእግል ዕርፍ 
1-0 ፈግረየ። ክንፊ እት 2ይ ሾት 
እግል ለዓድለ እበ ወደያሁ ጸገም 
ዋቂ፡ እት 76 ደቂቀት እብ ሶፋኒት 
ዘርኢት ጎል ረክበየ።
ምናተ ክለን መተልህየት ክንፊ 

ጎለን ብራቁ እንዴ ሐድገየ ዲብ 
ስሪሪ እሕትፋል ዲብ እንተን፡ 
ትልህየ እብ እጃዘት ሐከም እብ 
ፊስከት ሰበት አንበተት፡ ምን ፈሪቅ 
ሓሬና ረህዋ ተወልዴመድህን ምን 
ረዪም እት ጎል ብራቁ ለኣቴቱ ጎል 
ለልአትክሕድ ምንመ ዐለ፡ እብ 
ቃኑን ኮበሪት እግር ዋጅብ ሰበት 
ትረከብ፡ ክንፊ ለልአመጽጽ ጎል 
እንዴ ትከበተየ፡ ዑድላተ ለዐለየ 
ትልህየ ዲበ 2-1 ትቀለበየ። ረህዋ 
ተወልዴመድህን ህዬ፡ ለሔሰት 
መተልህያይት ነስአት።

አዋልድ፡ ክንፊ ወሓሬና እት ትልህየ ካስአዋልድ፡ ክንፊ ወሓሬና እት ትልህየ ካስ ሰንጥቅ ወሓሬና (ውላድ) እት ትልህየ ካስሰንጥቅ ወሓሬና (ውላድ) እት ትልህየ ካስ

ዕዉት ፈሪቅ ቮሊቦል (አዋልድ) -ሓሬና

ዕዉት ፈሪቅ ኮ/እግር (ውላድ) -ሰንጥቅ

እሊ ጎል እብ ሰበብ ናይ ምግብ ዳይነ 
ለዐለት እት እንባተት እበ አርኤቱ 
ወሐር ራቴዕ ለትበሀለ አንበቶት 
ትልህየ፡ ለልአትክሕድ ምንመ ዐለ፡ 
መስኡሊን ሕካም ወመፈውድየት 
እብ ቪድዮ እንዴ አጫረው ጎል 
ሐክመዉ። እብለ ፍገሪት ህዬ፡ 
ሓሬና እብ አዋልድ ዕዉት እሊ 
ጅግረ እንዴ ገአ እት ፈግር፡ ክንፊ 
ካልኣይ ደረጀት ጸብጠየ። ፈሪቅ 
ብድሆ ህዬ ሳልሳይት ገአየ። 
ሰንበት ንኢሽ ምን ገጽ ምሴ፡ ፍረቅ 

ውላድ ሰንጥቅ ወሓሬነ ትዋጅሀው። 
ጎል እንዴ ኢለኣቱ ህዬ፡ ዕርፍ 
ፈግረው። ሐቆ ዕርፍ ሰንጥቅ እብ 
ክልኦት አጥራፍለ ሜዳን ሐረከት 
ሰኔት እት ወዱ፡ አብካት ብዞሕ 
ረክበው። እንዴ ትነሰረው ህዬ፡ 
ዲብ 49ይት ደቂቀት ሻም ተወልዴ 
እብ ድማናይ ጠረፍ እት አፍያት 
ለበጽሐት ኮበሪት ዲብ ጎል እንዴ 
በደለየ፡ ፈሪቁ ሜርሒት አጽበጠ። 
እሊ ፈሪቅ ጎል እግል ልእቴ ለዐለ 

እሉ አብካት ብዞሕመ አብደ። 
እብ አዋልድ እንዴ ቀልበ ኣቲ 

ለዐለ ፈሪቅ ሓሬና ናይ ውላድ፡ 
እት ካልኣይ ሾት ጎሉ እግል 
ልብለስ፡ ክምሰልሁመ ለልአርዕብ 
ጀርቤታት እግል ሊዴ ምን ኢደቅበ፡ 
ትልህየ 1-0 እብ ዐውቴ ሰንጥቅ 
ተመት። ሻም ተወልዴ ህዬ ለሔሰ 
መተልህያይለ ምሴት ገአ። እብሊ 
ህዬ ፈሪቅ ሰንጥቅ እብ ውላድ 
ዕዉት ጅግራታት ቅዋት ድፈዕ 
ሰነት 2025 ገብአ ከፈግረ።
እብ ውላድ ወአዋልድ ሻምፕዮን 

እግል ልግበእ በክት ዲብ ቡ ለከስረዩ 
ናዲ ሓሬና 2ይ እት ፈግር፡ ፈሪቅ 
ብድሆ ሳልሳይ ደረጀት ጸብጠ። እብ 
ውላድ ወአዋልድ ሰልፋይ እንዴ ገአ 
ለትዐወተ ፍረቅ 20,000፡ 10,000 
ወ5,000 ነቅፈ ማል ደርብሕድ 
ረክበ።
እት ነፍሰ ለዕለት፡ እተ በድሪ ታምም 

ለዐል ጅግራታት ለትዐወተውመ 
ጀዋእዝ ነስአው። እት ኩረት 
ሰ’ለት ለሔሰት መተልህያይት 
ሳብሪን ፋንኤል፡ ለሔሰ መተልህያይ 
አዶናይ አፍወርቂ ክልኢቶም ምን 
ናዲ ክንፊ። ምን ውላድ ወአዋልድ 
ለበዝሐ አግዋል ለኣተው፡ ሰምሃር 
ብርሃኔ ወዐንዶም አበቤ ምን ናዲ 
ዐንበርበብ።
ለሔሰው መተልህየት ቮሊቦል፡ 

ትምኒት ይሕደጎ - ምን ሓሬና፡ 
ወሽደን ተስፋይ ምን ዐንበርበብ። 
እት ኮበሪት እግር ህዬ፡ ሪም ካሕሳይ 
ምን ሓሬና ለሔሰት መተልህያይት 
ዲብ ነስእ፡ ወደብ ፍስሃዬ ምን 
ሰንጥቅ ክምሰልሀ ጃእዘት ነስአ። 
ማክደ ተመስገን ምን ክንፊ 
ወያሲን ዳውድ ምን ሰንጥቅ 
ሓይሳም ስነኖም እብ ሕራሰት ጎል 
ትበሀለው።    
መተልህየት ናዲ ሓሬና ላቶም 

ፍትሓዊት ተወልዴ ወሮሜል ዐብዱ 
ህዬ፡ ለበዝሐ አግዋል እት ኮበሪት 
እግር ለኣተው ሓይሳም ስነኖም 
ናይለ ጅግረ እንዴ ትበሀለው 
አትመመው።  
ምን መደርበት፡ ናይ ውላድ 

መደርብ ፈሪቅ ዐንበርበብ ተመስገን 
ተስፋ፡ ናይ አዋልድ መደርብ 
ፈሪቅ ብድሆ ኤስሮም ተስፋይ፡ 
ናይ ባስኬትቦል (ሰ’ለት) ለሔሰው 
መደርበት ትሰመው። በራኪ ሀይሌ 
መደርብ ፈሪቅ ውላድ ዐምበርበብ፡ 
ወሳምኤል አስገዶም ናይ አዋልድ 
መደርብ ሓሬና፡ ለሔሰው 
መዐልመት ባስኬት ቦል። 
ተስፋአለም የውሀንስ መደርብ 

ውላድ ሰንጥቅ፡ ወዐንዶም 
ዳዊት ናይ አዋልድ ሓሬና፡ 
ለሔሰው መደርን ኮበሪት-እግር፡ 
ክምሰልሁመ ዳዊት ተክሌ ምን 
መከቴ ናይ ውላድ፡ ሀብቴማርያም 
ወልደሚካኤል መደርብ አዋልድ 
በኒፈር፡ ናይ አትሌቲክስ ለሔሰው 

መደርቢን ትሰመው። 
እት ኩሉ ለትልህያታት እብ 

አደቦም ለትሌለው ሃና እስቲፋኖስ 
ምን ፈሪቅ መኸቴ፡ ወአምባሳጀር 
ጎይትኦም ምን ፈሪቅ ሓሬና፡ 
ሰልሰለስ አልፍ ነቅፈ ጃእዘት 
ተሀየበው። 
እምበል እሊመ፡ እት ሐቴ ትልህየ 

ንቅጠት እንዴ ኣተ “ረቅም ቅያሲ” 
ቅዋት ድፈዕ ኤረትርየ ለትዐሮረ 
መተልህያይ ፈሪቅ ሳዋ እስራኤል 
ምሉጌታ ክም ፍንቱይ መተልህያይ፡ 
ክልኤ አልፍ ነቅፈ ተሀየበ። 
እት ናይ ፍረቅ ጀዋእዝ ህዬ፡ 

እት ባስኬት-ቦል አዋልድ፡ ብድሆ፡ 
ሓሬና፡ ክንፊ፡ ምን ውላድ ህዬ፡ 
ዐንበርበብ፡ ሓሬና ወክንፊ ምን 
አወላይ አስክ ሳልሳይ ደረጃት 
ጸብጠው። እት ቮሊቦልመ፡ ፍረቅ 
ሓሬና፡ በኒፈር ወሰንጥቅ እብ 
አዋልድ እት ልትዐወቶ፡ ዐንበርበብ፡ 
ሓሬና ወሳዋ፡ ምን ሰልፋይ አስክ 
ሳልሳይ ለገአው ቶም። እት ክልኢቱ 
መጃላት ቮሊቦል ወባስኬትቦል፡ 
አወላይ ለፈግረ ፈሪቅ 10 አልፍ፡ 
ካልኣይ ሐምስ አልፍ ወ3ይ ሰለስ 
አልፍ ከስበው።    
እብ ቼዝ ዐንበርበብ፡ ሰንጥቅ 

ወበኒፈር እብ አዋልድ እት 
ልትዐወቶ፡ በኒፈር፡ ዐንበርበብ 
ወክንፊ እብ ውላድ ምን አወላይ 

አስክ ሳልሳይ ደርብ ሕድ ገአው። 
3,500፡ 2,500 ወ1,500 ነቅፈ 
ህዬ ጀዋእዝ ረክበው። 
እብ አትሌቲክስመ፡ መከቴ 

ወዐንበርበብ እብ አዋልድ 
እት ልትነሰሮ፡ መኸቴ፡ በኒፈር 
ወዐንበርበብ እብ ውላድ 
ተዐወተው። ደርብ ሕድ ህዬ 

10,000፡ 5,000 ወ3,000 ነቅፈ 
ከስበው።
እት ጅግረ አሴራር ዐስከሪ ህዬ፡ 

ፈሪቅ ሳዋ እግል ክንፊ ወብድሆ 
እንዴ በድረ፡ 10 አልፍ ነቅፈ 
ከስበ። ክንፊ 7,000 ወብድሆመ 
5,000 ነቅፈ ተሀየበው። 
እት ለክፍ ተንሺን ስለሕ እብ 

አዋልድ፡ ሹዕላ፡ በኒፈር ወብድሆ፡ 
እብ ውላድ ህዬ፡ ሰንጥቅ፡ በኒፈር 
ወንስር እብ ለትወቀለ ንቀጥ እት 
ልትነሰሮ፡ 10 አልፍ፡ ሐምስ አልፍ 
ወሰለስ አልፍ ነቅፈ ምን ማል 
ረክበው።  
እብ ዓመት እትሊ ጅግራታት፡ 

ፈሪቅ ንስር እብ አደብ ወለባበት 
ጅግረ ርያደት ለትሐመደ ፈሪቅ 
እት ነስእ፡ በኒፈር ህዬ እብ ክሉ 
አጅናስ ርያደት እብ ጀሜዕ 
ንቃጥ ሀርመ ሀረሚት (ሻምፕዮን) 
ምውስም ርያደት ቅዋት ድፈዕ 
ኤረትርየ ሰነት 2025 እንዴ ገአ፡ 
25 አልፍ ነቅፈ ጃእዘት ተሀየበ።

ሳሌሕ ገመሳሌሕ ገመጊማይ ስያሰትጊማይ ስያሰት
ስታት አሜሪከ፡ እግል ቀድየት ቃዘ ትባልሐ ገብእ?

ርኢስ አሜሪከ ዶናልድ 
ትራምፕ እግል ርኢስ ውዘራእ 
እስራኤል ቢንያሚን ናታያሁ፡ 
ቀድየት ሐርብ ቅጣዕ ቃዘ እግል 
ሕለት ውፋቅ ክም አብጸሐዩ 
ልትሐበር ህለ። ለእት ፍንጌ ሐማስ 
ውቅዋት እስራኤል ገብእ ለህለ 
ሐርብ እግል አብጠሮ ለሀደፉ 
ስታት ሰላም፡ ዲብ ፈዓልያት 
ዐቢ ሰእየት ክም ገብእ እቱ 
ልትሸራሕ ለህለ። ርኢስ ትራምፕ፡ 
ለዱሉይ ለህለ ስታት ‘ዲብ ታሪክ 
ተጠውር ወድ አዳም ታሪካይት 
አምዕል’እትልብል ለስታት 
ሐርብ ቃዘ ለልአከትም ክምቱ 
አስበተዩ። እብ አሳስ እት መክተብ 
ዋይትሃውስ ለትበጽሐ ውፋቅ፡ 
ዲብ ምግባይ ምፍጋር ጸሓይ 
መስኩበት እግል ትትመደድ ቱ 
ልትሃጌ ለህለ።

ለ20 ኑቃጥ ለጻብጥ ስታት እብ 
ሰብ ሰልጠት ቀጠር ወመስር ዲብ 
መዲነት አደውሐ ቀጠር እግል 
ውቁላም ሰብ ሰልጠት ሐማስ ክም 
ተሃየበ ልትሃደግ ህለ። እብሊ ህዬ 
ሐማስ ቀራሩ ዲብ ቀበት ሑዳት 
አምዔላት እግል ለትአምር እብ 
ርኢስ ትራምፕ በክት ህዩብ ህለ። 
ሐማስ ህዬ በሊስ እጃቢ ክም 
ለሃይብ እቱቱ ለትፈናተው ጃንብ 
ለልሐብሮ። በሊስ ሐማስ ዐክስ ናይ 
እሊ ገብአ ምን ገብእ ህዬ ሐርብ 
እምበል ሸክ እግል ለአተላሌ ክምቱ 
ርኢስ ትራምፕ ለልሐዝር። ርኢስ 
ትራምፕ እንዴ ወሰከ ሐማስ እግለ 
ቃርብ ለህለ ኢማም አብጠሮት 
ዘብጥ ኢከበተ ምንገብእ አሜሪከ 
እግል እስራኤል እንዴ ሰዴት 
ለሐርብ እት ኣክር እግል ተብጽሕ 
ክም ትጅህድ አትአመረ። 
ናታንያሁ እብ እንእንክሩ፡ ሐማስ 
እግለ ኢማም ኢትከበተ ምንገብእ 

ደውለቱ እግለ ሐርብ ኖሰ እተ 
ለሐጭረ ወክድ እግል ተአትምሙ 
ክምተ ሐዘረ። ሐማስ ኩሉ ሐርብ 
ቅጣዕ ቃዘ እግል ለአብጥር 
ኢማም ክም ልትከበት እት ሐብር 
ምንመ ጸንሐ፡ ዴሽ እስራኤል ምነ 
ዋሩ ለህለ በካት እምበል አይ 
መባደረት እግል ልፍገር ክምቡ 

ላኪን ልትማገት። ለኢማም ሰላም 
ዲብ ፍዕል ዋዕለ ምንገብእ ላኪን 
ደግሽ እስራኤል ወሐማስ ዲበ 
ለሐጭረ ወክድ እግል ልብጠር 
ክምቱ ለትፈናተው ጀሃት ለሐብሮ 
ህለው። ርኢስ ትራምፕ፡ ለሐርብ 
እት ካቲመ እግል ልብጸሕ፡ እግል 
አወል መረት ዲብ ርኢስ ውዘራእ 
እስራኤል ደቅጥ ወዴ ክም ህለ 
ልትሃደግ።

ገሌ ምነ ርኢስ ትራምፕ እግል 
እስራኤል ወሐማስ ቅዱሙ ለህለ 
20 ኑቃጥ እሊ ለተሌ ብዲቡ።

*ሐማስ ዲብ ፈለስጢን እብ 
ወለትገበይ ልግበእ ወዱቅሪ 
ለገብአት ትግባእ እዲ ኢትሃሌ 
እሉኒ።

*ክልኢቶም ጃንብ እግለ 
ኢማም ትከበት ምንገብእ ለሐርብ 
ጠዋሊ እግል ልብጠርቱ።

*ለኢማም እብ ክልኢቶም 
ጃንብ ከብቴ ክም ረክበ ኩለ ሰዳይ 
እንሳንየት አስክ ቅጣዕ ቃዘ እግል 
ትእቴ አግቡይ እግል ልግባእቱ። 
ኩሉ ለደመረ ብንየት ትሕትየት 
እግል ልትበነ ወኩሉ ከደማት 
እጅትማዕየት እት ጠቢዐታይ 
ሐለት እግል ለአቅብል ቱ። 
እብ ተውሳክ እስብዳልያት እብ 
ድግማን እግል ልትበኔቱ። ፋርስ 
ለዐለ መባኒ እግል አንደፎት ህዬ 
ለለትሐዜ ሙምተለካት አስክ ቃዘ 
እግል ልእቴቱ።

*ሐማስ ስልሑ እግል ልክሬ 
ከምሰልሁመ ክሎም ናይ አጽዋር 
ሙምተለካቱ እግል ልደመርቱ።

*እብ ተውሳክ ናይ ዎሮ 
እስራኤሊ ጅሆ ጅሰት ሰለመ 
ምንገብእ እስራኤል ህዬ ናይ 
15 ጅሰስ ፈለስጢንይን እግል 
ተሀብቱ።

*ሐማስ ኩሎም ጅሆ 

ጻብጦም ለዐለ እስራኢልይን 
ፈትሐ ምንገብእ፡ እስራኤል ህዬ 
እግል ዲመ ፍሩዳም ለዐለው 
250 ለልትረከቦ ዲቦም 1700 
ፈለስጢንይን አሲሪን እግል 
ተሐርርቱ።

*እስራኤል እግል ቅጣዕ 
ቃዘ እግል ትራቅቡ ወምስል 

ከሪጠተ እግል ተሓብር ኢኮን። 
ከምሰልሁመ አዕዳእ መጅሙዐት 
ሐማስ ሐቆለ ውፋቅ ምን ቃዘ 
እግል ልፍገር ለልሐዜ፡ አግቡይ 
እግል ልግባእ እሎምቱ።

* ሐማስ ዲብ አዴሮት ቅጣዕ 
ቃዘ ለገብአት እዴ እግል ተሀሌ 
እሉ ክም ኢኮን ተአከደ ምንገብእ 
ዴሽ እስራኤል ህዬ ምን ዶል እት 
ዶል ምነ ጻብጡ ለዐለ ባካት እግል 
ልፍገርቱ።

‘አሰሶት ደውለት ፈለስጢን’ 
ለትብል ኑቅጠት ላኪን ዲበ ስታት 
ክም ኢትዘከረት ልትሐበር። 
ምናተ ፈለስጢን እት ሐን ርኢስ 
መሕሙድ ዓባስ እግል ትትመራሕ 
ክምቱ ልትሸራሕ።

እሊ እብ ርኢስ ትራምፕ 
ዱሉይ ለህለ ሐዲስ ኢማም ሰላም፡ 
እብ ሙጅተመዓት እዲነ ዐቢ 

ከብቴ ራክብ ክም ህለ ልትሃደግ። 
ርኢስ ፈረንሰ ኤማንዌል ማክሮን 
እግለ መውደዕ እበ ከስስ ዲበ ሃበዩ 
ሸርሕ፡ ለፋግር ለህለ ኢማም ሰላም 
ሰኒ ክም አፍረሐዩ እትሸረሕ፡ 
ደውለቱ እት ፍዕል እግል ልውዐል 
ኩሉ ለልትቀደረ እግል ቲዴ 
ዱሊት ክምተ ሐበረ። ለኢማም 

ሰላም ክም ትከበተዩ ለሐበረ ርኢስ 
ውዘራእ ብርጣንየ ኬር ስታመር 
ህዬ ለኢማም ዲብ ፍዕል እንዴ 
ወዕለ እግል ልትዐወት ክልኢቶም 
ጃንብ እብ ሕበር እግል ልክደሞ 
ትላከ። ስታመር እንዴ አትለ 
ሐማስ ስልሑ እምበል ወዐል 
ወትመየ እግል ልክሬ ወክሎም 
ጅሆ ጻብጦም ለህለ እግል ልጠልቅ 
ዲበ ለሀበዩ ሸረሕ ወደሐ። 
ወዚር ሕስር ካርጅየት ኢማረት፡ 
ሱዑድየ፡ ቀጠር፡ መስር፡ ኡርድን፡ 
ትርክ፡ ኢንዶኒዥየ ወፓኪስታን 
ዲበ ለሀበዉ ሸረሕ፡ ትራምፕ 
እግልለ ሐርብ እግል ለአብጥር 
ለነስአየ ከጥወት እብ ፈርሐት 
ክም ትከበተው አትአመረው።

ትራምፕ እተ ምስል ቢንያሚን 
ናታንያሁ ለወደዩ ህድግ፡ 
ፈለስጢንይን ምን ቅጣዕ ቃዘ 
እግል ልፍገሮ ክም ኢልትጀበሮ 
መ አፍሀመ። ትራምፕ ሰልጠት 
ናታንያሁ ለእስራኤል እብ 
ሒለት ጻብጠቱ ለህሌት ምስል 
ግንራሪብ ምውዳቅ ጸሓይ ዲብ 
ከሪጠተ እግል ተሓብሩ ክም 
ኢሰምሕ እግላቱ ለሐብር ጸንሐ። 
ተሸድድ የሚን መዋቅፍ ላቦም 
እስራኢልይን፡ እግል ሓበሮት 
ግንራሪብ ምውዳቅ ጸሓይ 
ምስል እስራኤል ክም መክርዒ 
አሰሶት ደውለት ፈለስጢን እንዴ 
ወደውቶም ለነስእዉ። እምበል 
እሊ እስራኤል ለሐልፈት አልረቦዕ 
ፍንጌ ግንራሪብ ምውዳቅ ጸሓይ 
ወኡዱን ለህለ ሕዱድ ሐቆለ 
ደብአት፡ እብ አላፍ ለልትዐለቦ 
ፈስጢንይን ምነ በካት እግል 
ኢልፍገሮ ክርዓም ክም ህለው 
ልትሸራሕ።

እሊ ክእነ እት ህለ ርኢስ 
ውዘራእ እስራኤል ቢንያሚን 
ናታንያሁ፡ ቀደም ገሌ አምዔላት 
ዲብ ዕሙማይ መጅልስ 
ሙነዘመት መጅልስ ቅራን ወዐዝ 
እግል ለአስምዕ ዲብ መነሰት 
ክም ዐርገ ለበዝሐው ዲበ ቃዐት 

ለዐለው ውቁላም ሰብ ሰልጠት 
ወዲብሎማስይን ምነ ግሱያም ዲቡ 
ለዐለው እንዴ ቀንጸው ዲብ ፈግሮ 
ክም ትረአው ልትሸራሕ አስመነ። 
ዲብ ሄለል ናይ እሊ ወሬሕ እሊ 
መጅልስ ቅራን እስራኤል ዲብ 
ቅጣዕ ቃዘ ጀራይም አብደዮት 
ዓኢላት ክም ወዴት ክም አክደ 
ለልትፈቀድቱ። ምናተ ናታንያሁ 
እተ ዕሙማይ መጅልስ መነዘመት 
መጅልስ ቅራን ለአስመዐዩ 
ክጣብ እስራኤል ዲብ ቅጣዕ 
ቃዘ አብደዮት ዓኢላት ጀራይም 
ወዴት ለልብል እብ ሽደት ክም 
ነክረዩ ልትአመር።

ለፍንጌ ትራምፕ ወናታንያሁ 
ብጹሕ ለህለ ውፋቅ እት ፍዕል 
ወዕለ ምንገብእ ካፍየት ሰዳይት 
እንሳንየት ዲብ ቅጣዕ ቃዘ እግል 
ትትለአክ ክምቱ ልትወደሕ። 
ዲበ ለሐልፈ አውካድ ዎሮ 
ውቁል በዐል ሰልጠት ሐማስ እተ 
ለሀበዩ ሸረሕ ሰሕፊ፡ ሐማስ ዲብ 
ቅጣዕ ቃዘ ወድዩ ለህለ ሐርብ 
እግል ልብጠር ምራዱ ክምቱ 
እት ለሐብር፡ እሊ ላኪን እግል 
መሳልሕ ወሕቁቅ ፈለስጢንይን 
እበ ለትራዔ ገበይ ሌጠ እግል 
ልግበእ ክም ወጅቡ እስቡቱ ዐለ።

ምናተ እብ አሜሪከ ቅዱም 
ለህለ ስታት ክምመ ብዕድ ለሐልፈ 
ኢማም አብጠሮት ዘብጥ እግል 
ኢልፍሸል እብ ብዝሓም ጃንብ 
ልትፈራህ ህለ። ሐርብ ቅጣዕ 
ቃዘ ዲብ ኦክቶበር ሰነት 2023 
ምን ለአሰብዴ ወሐር፡ ዝያድ 66 
አልፍ ፈለስጢንይን ልትቀተሎ 
እት ህለው ብዕዳም እብ ዐስሮታት 
አላፍ ለልትዐለቦ ህዬ ጁሩሓም 
ክም ህለው ወእብ አምኣት አልፍ 
ለልትዐለቦ ፈለስጢንይን ህዬ እብ 
ዘብጥ ማሎም ወዳሮም እንዴ 
ሐግለው እብ ሰፍረ ወሕማም 
ልትዐዘቦ ክም ህለው ተቃሪር ምነ 
ባካት ወደሕ።

ዔማት፦ ጀሪደት ሐዳስ ዔማት፦ ጀሪደት ሐዳስ 
ኤርትራኤርትራ

